
 Монгол Улсын Их Хурлын 2015 оны хаврын ээлжит чуулганы 
Байгаль орчин, хүнс, хөдөө аж ахуйн байнгын хорооны 

7 дугаар сарын 01-ний өдөр /Лхагва гараг/-ийн 

хуралдааны гар тэмдэглэл

Байгаль орчин, хүнс, хөдөө аж ахуйн байнгын хорооны дарга Сундуйн Батболд ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэйгээр 12 цаг 03 минутад Төрийн ордны “В“ танхимд эхлэв. 

Чөлөөтэй: Д.Арвин, Х.Болорчулуун Б.Бат-Эрдэнэ, Д.Тэрбишдагва;

Тасалсан: Б.Наранхүү, Я.Содбаатар.

Хэлэлцэх асуудалтай холбогдуулан Улсын Их Хурлын гишүүн О.Баасанхүү, Р.Бурмаа, С.Оюун, С.Баярцогт нарын тавьсан асуултад  Байгаль орчин, хүнс, хөдөө аж ахуйн байнгын хорооны дарга Су.Батболд хариулж, тайлбар хийв.

Нэг. “Монгол Улсын 2014 оны төсвийн гүйцэтгэл батлах тухай” Улсын Их Хурлын тогтоолын төсөл, Улсын төсвийн гүйцэтгэл, Засгийн газрын санхүүгийн тайлан /Засгийн газар 2015.06.19-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/


Хэлэлцэж буй асуудалтай холбогдуулан Сангийн сайд Ж.Эрдэнэбат, Сангийн яамны Төрийн сангийн газрын дарга С.Наранцогт, мөн яамны Төсвийн хөрөнгө оруулалтын газрын дарга З.Мэндсайхан, Санхүүжилт, тайлан бүртгэлийн хэлтсийн дарга М.Батхуяг, Хөгжлийн санхүүжилт, өрийн удирдлагын газрын дарга Б.Доржсэмбэд, Төсвийн бодлого, төлөвлөлтийн газрын Орлогын хэлтсийн дарга Э.Батбаяр, Хүнс, хөдөө аж ахуйн яамны Стратегийн бодлого, төлөвлөлтийн газрын дарга Л.Чой-Иш, Үндэсний аудитын газрын Гүйцэтгэлийн аудитын газрын ахлах аудитор Г.Юра, Д.Ганбилэг нар оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.

Улсын Их Хурлын тогтоолын төсөл, Улсын төсвийн гүйцэтгэл, Засгийн газрын санхүүгийн тайлангийн талаар Байгаль орчин, ногоон хөгжил, аялал жуулчлалын сайд Д.Оюунхорол, Хүнс, хөдөө аж ахуйн сайд Р.Бурмаа нар танилцуулав. 


Танилцуулгатай холбогдуулан Улсын Их Хурлын гишүүн Ц.Дашдорж, Су.Батболд нарын тавьсан асуултад Байгаль орчин, ногоон хөгжил, аялал жуулчлалын сайд Д.Оюунхорол, Хүнс, хөдөө аж ахуйн сайд Р.Бурмаа, мөн яамны Стратегийн бодлого, төлөвлөлтийн газрын дарга Л.Чой-Иш нар хариулж, тайлбар хийв.


Улсын Их Хурлын гишүүд үг хэлээгүй болно.


Байнгын хорооноос гарах санал, дүгнэлтээ Төсвийн зарлагын хяналтын дэд хороонд хүргүүлэхээр болов.


Уг асуудлыг 12 цаг 27 минутад хэлэлцэж дуусав. 

Хоёр. Ойн тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.02.17-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Байгаль орчин, ногоон хөгжил, аялал жуулчлалын яамны Ойн бодлого зохицуулалтын газрын дарга Ц.Банзрагч, мөн яамны Байгаль хамгаалах сангийн захирал И.Дорж, Цагдаагийн ерөнхий газрын Байгаль хамгаалах журмын эсрэг гэмт хэрэгтэй тэмцэх хэлтсийн дарга Х.Буянтүмэн, Хууль бус мод бэлтгэлтэй тэмцэх, зохицуулах зөвлөлийн дарга Н.Дашзэвэг, Мэргэжлийн хяналтын ерөнхий газрын Байгаль орчны улсын ахлах байцаагч Ч.Нямдаваа нар оролцов.


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг, референт К.Пүрэвсүрэн нар байлцав.

Ажлын хэсгийн танилцуулгыг Улсын Их Хурлын гишүүн Ч.Хүрэлбаатар танилцуулав.


Зарчмын зөрүүтэй саналуудаар санал хураалт явуулав.


Нэг. Ойн тухай хуульд нэмэлт, өөрчлөлт оруулах тухай хуулийн төслийн талаар

Су.Батболд: -1.Төслийн 1 дүгээр зүйлийн 37.4 дэх хэсгийг доор дурдсан байдлаар өөрчлөн найруулах:

“37.4.Мод, модон материалын худалдаа, үйлчилгээний үйл ажиллагаа эрхэлдэг иргэн, аж ахуйн нэгж, байгууллага нь зөвшөөрөлгүй бэлтгэсэн болон  гарал үүслийн гэрчилгээгүй мод, модон материалыг тээвэрлэсэн тээврийн хэрэгслийг худалдаа, үйлчилгээ явуулж буй газарт оруулахыг хориглоно.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

   1

Бүгд:

            13

92.3 хувийн саналаар дэмжигдлээ.

2.Төслийн 1 дүгээр зүйлийн 47.2.16 дахь заалтыг доор дурдсан байдлаар өөрчлөн найруулах:


“47.2.16.энэ хуулийн 37 дугаар зүйлийн 37.4 дэх хэсэгт заасныг зөрчсөн иргэн, аж ахуйн нэгж, байгууллагын үйл ажиллагааг зогсоож, тоног төхөөрөмж, мод, модон материалыг хурааж улсын орлого болгоно.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

   1

Бүгд:

            13

92.3 хувийн саналаар дэмжигдлээ.

3.Төслийн 2 дугаар зүйлийн “32.3 дахь хэсгийн “...заасны дагуу” гэсний дараа “үйлдвэрлэлийн ашиглалт явуулах эрх бүхий аж ахуйн нэгжид үйлдвэрлэлийн огтлолтоор, ойд арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтоор” гэж,” гэснийг хасч, төслийн 4 дүгээр зүйлд доор дурдсан агуулгатай 1 дэх заалт нэмэх.


    1/ 32 дугаар зүйлийн 32.3 дахь хэсэг:

 “32.3.Сум, дүүргийн иргэдийн Төлөөлөгчдийн Хурал нь ойн сангийн тодорхой хэсгийг гэрээгээр эзэмшигч ойн нөхөрлөл, аж ахуйн нэгж, ойн мэргэжлийн байгууллагын ойн менежментийн төлөвлөгөө болон иргэдийн хэрэгцээг үндэслэн энэ хуулийн 35.1, 35.2 дахь хэсэгт заасны дагуу ойгоос бэлтгэх модны төрөл, тоо хэмжээг тогтооно.



32.3.1.үйлдвэрлэлийн ашиглалт явуулах эрх бүхий аж ахуйн нэгжид  үйлдвэрлэлийн огтлолтыг байгууллага бүрээр;



32.3.2.арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтыг байгууллага бүрээр;


32.3.3.ойн нөөц бүхий аймаг, сумын иргэдийн ахуйн хэрэглээний болон уламжлалт бүтээгдэхүүн үйлдвэрлэх зориулалтын огтлолтыг баг бүрээр.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

   1

Бүгд:

            13

92.3 хувийн саналаар дэмжигдлээ.

4.Төслийн 2 дугаар зүйлд “35 дугаар зүйлийн 35.2 дахь хэсгийн “цэвэрлэгээ хийх замаар” гэсний дараа “зохих зөвшөөрөл авсан ойн нөөц бүхий аймаг, сумын иргэд уламжлалт бүтээгдэхүүн үйлдвэрлэх зориулалтаар” гэж нэмэх саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

5.Төслийн 4 дүгээр зүйлийн 39.3 дахь хэсгийг доор дурдсан байдлаар өөрчлөн найруулах: 

“39.3.Хууль бусаар мод бэлтгэсэн гэмт хэрэг, зөрчлийг илрүүлсэн эрх бүхий албан тушаалтанд дараах урамшуулал олгоно:



39.3.1.Байгаль орчныг хамгаалах тухай хуулийн 54 дүгээр зүйлийн 5 дахь хэсэгт заасны дагуу хууль бусаар бэлтгэж хураалгасан гуалин, шургааг, дүнз, зүсмэл материал, түлээ зэрэг мод, модон материал, түүнчлэн дагалт баялгийн борлуулалтын орлогын 15 хувийг тухайн зөрчлийг илрүүлэхэд бодит туслалцаа үзүүлсэн байгаль хамгаалагч, улсын байцаагчид;



39.3.2.Байгаль орчныг хамгаалах тухай хуулийн 54 дүгээр зүйлийн 9 дэх хэсэгт заасны дагуу гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд.”  гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

Хоёр.Байгаль орчныг хамгаалах тухай хуульд нэмэлт оруулах тухай хуулийн төслийн талаар

Су.Батболд: -1.Төслийн 1 дүгээр зүйлийн 54 дүгээр зүйлийн 8 дахь хэсгийг доор дурдсан байдлаар өөрчлөн найруулах: 

“8.Байгаль орчны хууль тогтоомж зөрчсөн тухай үнэн бодит мэдээллийг эрх бүхий байгууллага, албан тушаалтанд өгсөн иргэн, нөхөрлөл, төрийн бус байгууллагад 150000 төгрөгийн мөнгөн урамшууллыг сум, дүүргийн Засаг дарга ажлын 10 хоногт багтаан байгалийн нөөц ашигласны төлбөрийн орлогоос олгоно.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

2.Төслийн 1 дүгээр зүйлийн 54 дүгээр зүйлийн 9 дэх хэсгийг доор дурдсан байдлаар өөрчлөн найруулах: 

“9.Байгаль орчны эсрэг гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг тухайн гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд байгаль орчны асуудал эрхэлсэн Засгийн газрын гишүүн Байгаль хамгаалах сангаас олгоно.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

3.Төслийн 1 дүгээр зүйлийн 54 дүгээр зүйлийн 10 дахь хэсгийг доор дурдсан байдлаар өөрчлөн найруулах: 

“10.Хууль бусаар бэлтгэж хураалгасан байгалийн баялгийг борлуулсны орлого болон гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогыг Засгийн газрын тусгай сангийн тухай хуулийн 12 дугаар зүйлд заасан Байгаль хамгаалах санд оруулна.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

4.Төслийн 2 дугаар зүйлийн “9” гэсний өмнө “8,” гэж нэмэх саналыг дэмжье гэсэн санал хураалт явуулъя.

Зөвшөөрсөн:           11

Татгалзсан:

  2

Бүгд:

            13

84.6 хувийн саналаар дэмжигдлээ.

5.Төслийн 2 дугаар зүйлийн “54 дүгээр зүйлийн” гэсний дараа “4, 5 дахь хэсэгт “Засаг дарга” гэсний дараа “байгалийн нөөц ашигласны төлбөрийн орлогоос” гэж нэмэх саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

Гурав.Засгийн газрын тусгай сангийн тухай хуульд нэмэлт оруулах тухай хуулийн төслийн талаар

Су.Батболд: -1.Төслийн 1 дүгээр зүйлийн 12.1.5 дахь заалтыг доор дурдсан байдлаар өөрчлөн найруулах: 


“12.1.5.байгаль орчны эсрэг гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлого.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

2.Төслийн 12.1.6 дахь заалтын “баялгийг” гэсний дараа “борлуулсны” гэж нэмэх саналыг дэмжье гэсэн санал хураалт явуулъя.

Зөвшөөрсөн:           11

Татгалзсан:

  2

Бүгд:

            13

84.6 хувийн саналаар дэмжигдлээ.

3.Төслийн 12.2.9 дэх заалтыг доор дурдсан байдлаар өөрчлөн найруулах:


“12.2.9.байгаль орчны хууль тогтоомж зөрчсөн гэмт хэрэг, зөрчлийг илрүүлэхэд бодит туслалцаа үзүүлсэн болон илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтныг урамшуулах.” гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

Дөрөв.Ойн тухай хуульд нэмэлт, өөрчлөлт оруулах тухай хууль тухай, Байгаль орчныг  хамгаалах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулиудыг 2016 оны 01 дүгээр сарын 01-нээс эхлэн дагаж мөрдөнө гэсэн саналыг дэмжье гэсэн санал хураалт явуулъя.

Зөвшөөрсөн:           11

Татгалзсан:

  2

Бүгд:

            13

84.6 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ж.Батзандан Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 12 цаг 45 минутад хэлэлцэж дуусав. 

Гурав. Органик хүнсний тухай хуулийн төсөл /Засгийн газраас 2015.06.10-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай Хүнс, хөдөө аж ахуйн яамны Стратегийн бодлого, төлөвлөлтийн газрын дарга Л.Чой-Иш оролцов.

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат, зөвлөх Б.Мөнхцэцэг нар байлцав.

Хууль санаачлагчийн илтгэлийг Хүнс, хөдөө аж ахуйн сайд Р.Бурмаа танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Ж.Батзандан, С.Оюун, Ч.Хүрэлбаатар нарын тавьсан асуултад Хүнс, хөдөө аж ахуйн сайд Р.Бурмаа, мөн яамны Стратегийн бодлого, төлөвлөлтийн газрын дарга Л.Чой-Иш нар хариулж, тайлбар хийв.

Улсын Их Хурлын гишүүн Г.Баярсайхан, Ж.Батзандан нар үг хэлэв.

Су.Батболд: -Органик хүнсний тухай хуулийн төслийг чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Дашдорж Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 13 цаг 21 минутад хэлэлцэж дуусав. 

Дөрөв. “Халх гол” чөлөөт бүс байгуулах тухай Улсын Их Хурлын тогтоолын төслийн ажлын хэсэг байгуулах тухай Байнгын хорооны тогтоолын төсөл

Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Д.Энхбат байв.

Ажлын хэсэг байгуулах тухай тогтоолын төслийг Байгаль орчин, хүнс, хөдөө аж ахуйн байнгын хорооны дарга Су.Батболд уншиж танилцуулав.

Су.Батболд: -“Халх гол” чөлөөт бүс байгуулах тухай Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсэг байгуулах тухай Байнгын хорооны тогтоолын төслийг баталъя гэсэн саналыг дэмжье гэсэн санал хураалт явуулъя.

Зөвшөөрсөн:           12

Татгалзсан:

  1

Бүгд:

            13

92.3 хувийн саналаар батлагдлаа.

Хуралдаан 1 цаг 24 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 13 цаг 24 минутад өндөрлөв.

Тэмдэглэлтэй танилцсан:

БАЙГАЛЬ ОРЧИН, ХҮНС, ХӨДӨӨ


АЖ АХУЙН БАЙНГЫН


ХОРООНЫ ДАРГА СУНДУЙН БАТБОЛД


Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ М.НОМИНДУЛАМ

МОНГОЛ УЛСЫН ИХ ХУРЛЫН 2015 ОНЫ ХАВРЫН ЭЭЛЖИТ ЧУУЛГАНЫ
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
7 ДУГААР САРЫН 01-НИЙ ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ

Су.Батболд: -Гишүүдийн ирц бүрдсэн учраас 2015 оны 7 дугаар сарын 01-ний өдрийн Байгаль орчин, хүнс, хөдөө аж ахуйн байнгын хорооны хуралдаан нээснийг мэдэгдье. Та бүхэнд хуралдааны хэлэлцэх асуудлыг танилцуулъя. 


1.Монгол Улсын 2014 оны төсвийн гүйцэтгэл батлах тухай Улсын Их Хурлын тогтоолын төсөл, Улсын төсвийн гүйцэтгэл, Засгийн газрын санхүүгийн тайланг хэлэлцэж бид нар санал, дүгнэлтээ Төсвийн зарлагын хяналтын дэд хороонд хүргүүлнэ. 


2.Газрын тухай хуульд нэмэлт оруулах тухай хуулийн төсөл


3.Ойн тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд нэмэлт, өөрчлөлт оруулах тухай, Засгийн газрын тусгай сангийн хуульд нэмэлт оруулах тухай, Эрүүгийн хуульд нэмэлт оруулах тухай хуулийн төслүүдийн анхны хэлэлцүүлгийг хийнэ.


4.Органик хүнсний тухай хуулийн төсөл Засгийн газраас 2015.06.10-ны өдөр өргөн мэдүүлсэн, хэлэлцэх эсэхээ шийднэ.


Хэлэлцэх асуудлаар саналтай гишүүн байна уу? Нэрсээ өгөөрэй. Баасанхүү гишүүн саналаа хэлье.


О.Баасанхүү: -Баярлалаа. Нэгдүгээрт, эртээд яриад дутуу орхисон Бурмаа гишүүний хэлэх  гээд байгааг хэлэх гэж байна. Хөдөө аж ахуйн чөлөөт бүстэй холбоотой Дорнодтой холбоотой асуудлыг энэ удаа хэлэлцэх үү гэж асуусан. Хоёрдугаарт, би гурван жилийн өмнө нэг ажлын хэсэг ахалсан юм. Их Хурлын гишүүн болонгуутаа баахан аймгаар яваад, өчнөөн мөнгө төгрөг зараад, тэгээд энэ хооронд манай ахлах зөвлөх гурван удаа солигдсон байх, ажилчид чинь солигдсон байх. Бичил уурхайн ажлын хэсгийн тайланг дүгнэх болоогүй юу? Би тааралдах болгондоо хэлээд байдаг, гуйгаад байдаг. Тэр нинжа нарын асуудал гэсэн үг шүү дээ. Үүнийг Байнгын хороо нэгэнт зардал мөнгө гаргаад Увс, Ховд, Баянхонгор, Архангай гээд аймгуудаар яваад баахан бензин тос бараад. Тэгээд ахлах зөвлөх гэдэг юм уу, ажлын албаныхан юмаа гаргаж өгөөд ажлын хэсэг дээрээ батлуулаад явахгүй бол зарим ажлын хэсгийн хүн энэ Байнгын хорооноос гарчихсан юм шиг байна шүү дээ. Тийм учраас үүнийг хэзээ хэлэлцэх вэ гэдгийг Байнгын хорооны дарга шийдэж өгөөч. Ийм хоёр асуулт байна.


Су.Батболд: -Юу яая, бид хэд судлаад Байнгын хорооны ажлын албан дээрээ судалж байгаад тэгээд шаардлагатай гэвэл энэ хаврын чуулган завсарлахаас өмнө тэр асуудлыг Байнгын хороон дээр сонсъё. Тэгээд би ирэх баасан гарагийн даргын Зөвлөлийн хурал дээр асуудал байвал ярья. Бурмаа гишүүн.


Р.Бурмаа: -Хэлэлцэх асуудал дээр Хүнс, хөдөө аж ахуйн талаар төрөөс баримтлах бодлого Чөлөөт бүсийн асуудлыг оруулж хэлэлцүүлж өгнө үү гэсэн санал оруулж байна. Салгаад ч юм уу, тэр хэлэлцэх асуудлын үед тэрийгээ яриад. 


Су.Батболд: -Өнөөдрийн даргын Зөвлөлөөр батлагдсан төлөвлөгөөнд ороогүй. Эртээд Байнгын хорооны биш, чуулганы нэгдсэн хуралдаан дээр Их Хурлын даргын зүгээс Байнгын хороон дээр ярьж байгаад энэ хоёр асуудлыг тусад нь  хэлэлцэх, яаралтай гэвэл тусад нь хэлэлцэх асуудлаар Байнгын хороо өөрөө шийдвэрээ гаргаад оруулж ирэх нь зүйтэй юм гэсэн учраас бусад асуудлын хүрээнд үүнийг салгаж хэлэлцэх үү, яах вэ гэдэг асуудлаа ярилцъя. Бусад гэсэн асуудал ороод явъя. Баярцогт сайд. 


С.Баярцогт: -Байнгын хорооны дарга, эрхэм гишүүдийн энэ өдрийн амгаланг айлтгая. 2 дугаар асуудалтай холбогдуулаад Оюун гишүүний санал дэмжигдсэнтэй холбогдуулаад ийм техникийн юм гараад байгаа юм. Тэрийг тодруулах үүднээс ярилцах асуудал байгаа юм. Одоо Оюун гишүүн чинь автоматаар юугаа санаачлах юм уу, эсвэл тусдаа санаачлах юм уу? Тогтоолын төслөө. Хуучин бол Засгийн газарт эрх олгогдож байсан учраас Засгийн газар дээр явах юмыг Улсын Их Хурал руу татаж байгаа шүү дээ, жагсаалтыг нь. Тэгэхээр би техникийн хувьд энэ асуудлаа шийдэхгүй бол одоо үндсэндээ энэ 7 хоног, ирэх 7 хоног гээд хоёр 7 хоног байгаа учраас Оюун гишүүний санаачилсан Улсын Их Хурлын тогтоол чинь хэлэлцэх эсэхийг нь заавал яригдах уу, эсвэл яаж явах юм бэ? Процессын хувьд хоёр хурал хэрэгтэй юм уу?


Су.Батболд: -Одоо Газрын тухай хуульд нэмэлт, өөрчлөлт оруулсан ч гэсэн тогтоол хэлэлцэгдэхгүй бол энэ хууль үйлчлэхгүй шүү дээ. Тийм учраас энэ шалтгаан нэмэгдсэн учраас энэ хэлэлцүүлгийг хойшлуулаад тэр хооронд энэ асуудлаар Засгийн газар болон Оюун гишүүн ярилцаад тогтоолын төслөө өргөн бариад тогтоолын төслийн хэлэлцэх эсэх, анхны хэлэлцүүлэг хийгээд хамт батлахгүй бол энэ хууль гараад нэмэргүй шүү дээ. Тийм учраас та тэгвэл санал гаргаад энэ хэлэлцэх асуудлыг нэг 7 хоног хойшлуулчих. Тэгээд тэр хооронд асуудлыг зохицуулъя. 


С.Баярцогт: -Техникийн хувьд Байнгын хороо ирэх 7 хоногт хоёр хуралдаж магадгүй үүгээр. Хоёрдугаар  хэлэлцүүлэг батлагдсан юм чинь тогтоол чинь өөрөө хэлэлцэх эсэх, нэгдүгээр хэлэлцүүлэг гээд орох учраас. 


Су.Батболд: -Хэдүүлээ ярьж байгаад болно биз. Оюун гишүүн.


С.Оюун: -Их Хурал дээр анх  хэлэлцэх эсэхээс нь ярьсан зүйл бол гишүүд Газрын тухай хуульд үндэсний хэмжээний томоохон бүтээн байгуулалт, дэд бүтцийн төсөл хөтөлбөр хэрэгжүүлэх газар гэдэг юм Засгийн газраас орж ирсэн шүү дээ. Тэрийг нь бид нар дэмжсэн. Гэхдээ энэ нь юу гэсэн үг вэ гэдгийг Их Хурал батална гэсэн ийм заалт нэмж оруулаад дэмжигдсэн. Тэгээд энэ үндэсний хэмжээний томоохон  бүтээн байгуулалт, дэд бүтцийн төсөл хөтөлбөр хэрэгжүүлэх газар гэдэг заалт Засгийн газраас орж ирсэн боловч яг танилцуулга дээрээ найман жагсаалт байсан. Уг нь Засгийн газар үүнийг ийм гэж байгаа юм гээд шуурхайн өргөн баривал энэ чинь Засгийн газрын барьж байгаа жагсаалт болохоос биш, миний өргөн барьж байгаа жагсаалт биш шүү дээ. Би бол Их Хурал батлах ёстой юм гэдэг зарчмын санал оруулж байгаа юм. Тэгэхээр энэ оруулсан зарчмын саналын хүрээнд Засгийн газар үүнийг хэлж байгаа юм шүү гэдгээр гялс өргөн барьчих юм бол тэгээд нэгдүгээр хэлэлцүүлгээрээ батална гээд явж болно л доо. Ер нь зарчмын хувьд заавал жагсаалт энэ хоёр хамт батлагдах ч албагүй. Энэ зүгээр хууль нь бид нар та нарыг өргөн барьснаар энэ заалтыг чинь дэмжиж байна. Дээрээс нь энэ заалтыг ямар жагсаалт байх юм бэ гэдгийг Их Хурал баталж байх юм шүү гэдгийг дэмжсэн шүү дээ. 


Су.Батболд: -Тэгэхээр нэгэнт Их Хурал үүнд оролцож байгаа бол координат нь байх хэрэгтэй. Тэгэхгүй ийм багцаагаар юм байж болохгүй шүү дээ. Тийм учраас хэлэлцэх асуудлыг нь батлаад Засгийн газар та хоёр ярьж байгаад өргөн барихаар бол барьчих. Хэлэлцэх асуудалтай холбогдолтой хоёрдугаар асуудлыг 7 хоног хойшлуулаад бусад асуудлын хүрээтэй 4 асуудлыг  хэлэлцэхээр баталлаа. Эхний асуудлаар манай хоёр яамны сайд товчхон танилцуулга хийх үү? 

Нэг. “Монгол Улсын 2014 оны төсвийн гүйцэтгэл батлах тухай” Улсын Их Хурлын тогтоолын төсөл, Улсын төсвийн гүйцэтгэл, Засгийн газрын санхүүгийн тайлан /Засгийн газар 2015.06.19-ний өдөр өргөн мэдүүлсэн, хоёр дахь хэлэлцүүлэг, санал, дүгнэлтээ Төсвийн зарлагын хяналтын дэд хороонд хүргүүлнэ/


Оюунхорол сайд, Бурмаа сайд танилцуулга хийнэ. Хэн нь эхлэх вэ? Бусад асуудлын хүрээнд байгаа. 


Д.Оюунхорол: -Гишүүдийнхээ өглөөний амгаланг айлтгая. 


Байгаль орчин, ногоон хөгжил, аялал жуулчлалын сайдын багц нь 2014 онд 8 газар, 8 хэлтэстэй, 110 ажиллагсадтайгаар үйл ажиллагаагаа явуулж Сангийн сайдын багцад Улсын Их Хурлаас баталж өгсөн төсвийн хүрээнд улсын төсвөөс урсгал зардлын санхүүжилтэд 70 тэрбум 664 сая батлагдсанаас таван зуун далан нэг, тавин долоо нэг зууны дөчин зургаан сая төгрөгийн санхүүжилт нь хийгдсэн. Хөрөнгө оруулалтын зардал нь 5 тэрбум 305.8 сая төгрөгийн санхүүжилт авсан. Үндэсний аудитын газрын Санхүүгийн аудитын газрын дүгнэлтээр Байгаль орчин, ногоон хөгжил, аялал жуулчлалын сайдын багцад зөрчилгүй гэсэн дүгнэлт гарсан. 2014 оны санхүүгийн тайлангаар аудитаар Байгаль орчин, ногоон хөгжил, аялал жуулчлалын сайдын төсвийн багцын 98.5 хувь буюу 96 байгууллагын санхүүгийн тайлан зөрчилгүй, 1.5 хувь буюу говийн их дархан цаазат газрын А хэсэг, Увс нуурын ай сав газар, улсын тусгай хамгаалалттай газар Богдхан уулын санхүүгийн тайланд хязгаарлалттай, говийн их дархан цаазат газрын Б хэсгийн санхүүгийн тайланд сөрөг гэсэн дүгнэлт өгсөн байгаа. 


Су.Батболд: -Бурмаа сайд товч танилцуулга хийе.


Р.Бурмаа: -Монгол Улсын 2014 оны  төсвийн тухай хуульд Хүнс, хөдөө аж ахуйн төсвийн ерөнхийлөн захирагчийн төсөв 167.9 тэрбум төгрөгөөр батлагдаж төсвийн зарлага 153.3 тэрбум төгрөгийн буюу 91 хувийн гүйцэтгэлтэй байна. Нийт зардлын 32.8 хувь буюу 50.2 тэрбум төгрөгийг хөрөнгийн зардал, 67.2 хувь буюу 103.1 тэрбум төгрөгийг урсгал зардалд тус тус зарцуулсан. Урсгал зардлын 55.6 хувийг урамшууллын зардал эдэлж байгаа. Үүнд улаан буудайн урамшуулалд 25.3 тэрбум төгрөг, махны урамшуулалд 9.5 тэрбум төгрөг, арьс ширний урамшуулалд 2.4 тэрбум төгрөг, ноосны урамшуулалд 18.3 тэрбум төгрөгийг тус тус олгосон байна. Хүнс, хөдөө аж ахуйн салбарт 2014 онд улсын төсвийн хөрөнгө оруулалтаар 45 тэрбум төгрөгийн барилга байгууламж, төсөл арга хэмжээ хэрэгжүүлэхээс 42.3 тэрбум төгрөг буюу 93.9 хувийн гүйцэтгэлтэй байна. Инженерийн хийцтэй худаг шинээр барьж байгуулах улсын төсвийн хөрөнгө оруулалтаар 10  тэрбум төгрөгөөр 18 аймаг отрын бүс нутагт 419 инженерийн хийцтэй худаг барьж ашиглалтад оруулсан. Энэхүү арга хэмжээний үр дүнд 1.2 сая мал сүрэг, 622.5 мянган га бэлчээр, 2000 малчин өрхийн усан хангамжийн асуудлыг шийдвэрлэсэн байна. Мал эмнэлгийн урьдчилан сэргийлэх арга хэмжээнд нийт 15.3 тэрбум төгрөг батлагдсанаас 91.3 хувь буюу 13.9 тэрбум төгрөгийн гүйцэтгэлтэй байна. 


Су.Батболд: -Баярлалаа Бурмаа сайдад. Би ажлын хэсгийг танилцуулъя. Сангийн яамнаас Сангийн сайд Эрдэнэбат ирсэн ирсэн байна, Наранцогт Төрийн сангийн газрын дарга ирсэн байна, Ж.Ганбат Төсвийн бодлого, төлөвлөлтийн газрын дарга ирээгүй байна уу, З.Мэндсайхан Төсвийн хөрөнгө оруулалтын газрын дарга, Батхуяг Санхүүжилт, тайлан бүртгэлийн хэлтсийн дарга ирсэн байна, Отгонцэцэг өөр Байнгын хороонд, Хуягцогт, Батбаяр Төсвийн бодлого, төлөвлөлтийн газрын Орлогын хэлтсийн дарга, Өлзийсайхан өөр Байнгын хороон дээр, Эрдэнэбадрах Төрийн сангийн газрын мэргэжилтэн гэж байх шиг байна. Үндэсний аудитын газраас Зангад дарга байна уу, өөр Байнгын хороон дээр, Баттуяа дэд дарга байна уу, Наранжаргал Гүйцэтгэлийн аудитын газрын дарга өөр газар байна уу, Энхзаяа Санхүүгийн аудитын газрын дарга байхгүй байна уу, Баттулга Үндэсний аудитын газрын Гүйцэтгэлийн аудитын газрын менежер, Гүнжидмаа, Эрдэнэчулуун, Оюунгэрэл, Одгэрэл, Ойдов Үндэсний аудитын газрын  Санхүүгийн аудитын газрын менежер байна, Сэржхорол, Саруул Үндэсний аудитын газрын Гүйцэтгэлийн аудитын газрын ахлах аудитор, Цолмон, Гандолгор, Юра, Ганбилэг, Юра Үндэсний аудитын газрын Санхүүгийн аудитын газрын ахлах аудитор, Ганбилэг, Болормаа, Батсайхан  Үндэсний аудитын газрын Санхүүгийн аудитын газрын ахлах аудитор, Гэрэл, Цэрэндорж Үндэсний аудитын газрын Санхүүгийн аудитын газрын ахлах аудитор, Мөнхцацрал, Чанцалдулам, Болормаа, Цолмон, Сэржмядаг, Долгоржав бусад нь байхгүй байна уу? Байгаль орчны яамнаас ерөнхий нягтлан бодогч Оюунчимэг ирсэн байна, О.Гантулга Санхүү, эдийн засгийн хэлтсийн дарга ирсэн байна. Баярлалаа.


Асуух асуулттай гишүүд нэрсээ өгье. Асуух асуулттай гишүүд өөр алга уу? Дашдорж гишүүн, миний бие асууна. Дашдорж гишүүн асуултаа асууя.


Ц.Дашдорж: -Би энд хоёр зүйлийг тодруулъя. Сая Оюун гишүүний өргөн бариад байгаа тэр тогтоолын төслийг хэлэлцэхээр болов уу, хэлэлцэхээргүй болов уу? Би тэрийг сонирхсон юм. Хөрөнгө оруулалтын хувьд манай Байнгын хорооны харьяа хоёр яамны хөрөнгө оруулалтын төлөвлөгөөний тасарсан дүн юу юу нь тасрав гэдэг чиглэлээр жаахан тодруулаад өгөөч. Үүнийг цаашдаа яах ёстой юм бэ


Су.Батболд: -Юу тасарсан, юунаас болж тасарсан бэ? 2014 оны гүйцэтгэл. Хэн хариулах вэ? Оюунхорол сайд хариулах уу?


Ц.Дашдорж: -Үүнийг цаашдаа яах ёстой юм бэ? Жил болгон баахан юм төлөвлөдөг, тэгээд тэр нь бүгдээрээ тасраад явчихдаг, тэгээд тэрийг нь одоо хийх гэж байгаа юм шиг баахан юм тойрогтой очоод ярьдаг. Тэнд нь хүлээлт үүсдэг.


Су.Батболд: -Оюунхорол сайд хариулъя.


Д.Оюунхорол: -Дашдорж гишүүний асуултад хариулъя. Байгаль орчин, ногоон хөгжил, аялал жуулчлалын яамны төсөв энэ жил хөрөнгө оруулалтын төсөв нь 1.2 тэрбум төгрөгөөр тасарсан. Энэ бол төсөв хүрэлцээ муутай байна гэж нэлээн танагдсанаас үүдэлтэйгээр 1.2 тэрбум төгрөгийн аж ахуй нэгж, байгууллагуудын хийж гүйцэтгэсэн ажлын хөлсийг олгож чадаагүй байгаа. Энэ асуудлыг төсвийн тодотгол хэлэлцэх үед нэмж суулгаж, ажил үйлчилгээг хийж дуусгасан аж ахуй нэгжүүдийн өр авлагыг барагдуулах ийм асуудал байгаа гэж бид нар үзэж байгаа. 


Су.Батболд: -Тэгэхээр үүнийг төсвийн тасалдал гэж үзэх юм уу? Тасалдал юм уу, эсвэл бараа ажил үйлчилгээний хөлсийг олгоогүй байгаа байдал юм уу, би бол бол Дашдорж гишүүний асуултыг юу гэж бодсон гэхээр төсөв дээр суусан хэрнээ хөрөнгө оруулалтынхаа зардлыг авч, хөрөнгө оруулалт хийж чадаагүй юм байна уу, үгүй юу гэсэн асуулт байсан уу? 


Д.Оюунхорол: -Ийм объектууд бол байгаа. Улаан тайгын улсын тусгай хамгаалалттай газрын хамгаалалтын захиргааны конторын барилгыг барих 425 сая төгрөгийг худалдах авах ажиллагаа зохион байгуулж, тендер хүчингүй болж удааширснаас 9 дүгээр сар болох үед Засгийн газар 291 дүгээр тогтоол гаргаад, гэрээ байгуулагдаагүй, ажил хийгдээгүй хөрөнгө оруулалтыг хаагаад хаясан. Ингээд Ерөө гол сав газрын захиргааны конторын барилгын 300 сая, мөн тоног төхөөрөмж худалдаж авах ёстой байсан санхүүжилт мөн бас хийгдэж чадаагүй. Эндээс үүдэлтэйгээр байгалийн ургамлын генбанкны барилгын 1.9 тэрбум төгрөгийг барих асуудал төлөвлөгдсөн байсан. Түүний 500 сая төгрөг бас олгогдож чадаагүй ингээд ерөнхийдөө хөрөнгө оруулалтууд бараг цөөхөн байсан. Гэхдээ бүгдээрээ хийгдэж чадаагүй. Энэ бол саяын шалтгаануудтай холбоотой. Мөн 29 байгаль хамгаалагчийн байр, 66 цаг уурын болон нарны цацраг судлалын станцыг суурилуулах ажил бас хийгдсэн. Гэхдээ энэ жаахан дутуу санхүүжилттэй явж байгаа юм. 


Су.Батболд: -Бурмаа сайд хариулъя. Аудитын газраас нэмэх юм байвал нэрээ хэлээд асуултад  хариулж болно шүү.


Р.Бурмаа: -2015 он руу санхүүжилт нь шилжсэн 6 тэрбум төгрөг байгаа. Энэ дээр тухайлбал, хөдөөгийн хүн ам, мал аж ахуйн бэлчээрийн усан хангамжийг сайжруулах гэдэг дээр 2 тэрбум байгаа, дээр нь малын  удмын сангийн үндэсний цогцолборын үлдэгдэл 306 сая төгрөг, мал эмнэлэг, ариун цэврийн төв лабораторийн барилга 225 сая гээд төв болон орон нутгийн өмчлөлийн тариалангийн талбайн услалтын системийг сэргээн засварлах, шинээр барих ус хуримтлуулах сан бүхий боомтын барилга гээд тариалангийн бүс нутагт энд 972 сая төгрөг, хүлэмж зоорийн аж ахуй байгуулах Сэлэнгэ Мандал 524 сая гээд, лабораторийн чадавх сайжруулах багаж тоног төхөөрөмжид 184 сая, мал эмнэлгийн ариутгал, халдваргүйжүүлэлтийн арга хэмжээ хэрэгжүүлэхдээ өвчтэй малын халдвар дамжуулах, нядлах тоног төхөөрөмж авах нь 598 сая төгрөг гээд ийм асуудлууд байгаа юм. Үүн дээр манай ажлын хэсгийнхэн тайлбар хэлээрэй. 


Су.Батболд: -Өөр нэмэх хүн байхгүй юу. Би юм асууя. Оюунхорол сайд аа, пуужингийн зардал чинь ноднин тендер зарлагдаад пуужин авч чадаагүй гээд агаарт зориудаар нөлөөлөх. Энэ ямар шалтгаанаас болсон бэ? Одоо тэгээд пуужингийн нөөцгүй болчихсон, одоо  ган гачиг тохиолдолд байдаг. Энэ ямар нэгэн хариуцлагаас болсон уу, эсвэл зайлшгүй хүчин зүйлийн шалтгаан байсан уу гэдгийг хэлж өгөөч гэж хэлмээр байгаа юм. Би сая Бурмаа сайдын хэлсэн юмнаас харахад, арьс ширний урамшуулал дээр тодорхой мөнгө суусан юм байна шүү дээ. Сая хөдөө орон нутагт яваад ажиллаж байхад малчид арьс ширний урамшуулал гэж ерөөсөө олгогддоггүй, ирдэггүй, тэр шал худлаа байдаг. 2014 онд юу ч олгогдоогүй гээд. Бид нар зохион байгуулалтаас болж малчдад арьс ширний урамшуулал олгож чадахгүй байна уу, эсвэл мөнгө нь байхгүй байсан юм уу? 2014 онд хэдэн малчинд гар дээр нь арьс ширний урамшуулал олгогдсон юм бэ? Ноос яах вэ, болсон байх. Энэ хоёр дээр бас хариулж өгөөч. Бурмаа сайдын микрофоныг өгчих.


Р.Бурмаа: -Урамшууллын мөнгөн дээр ноос ноолуурынх 50 хувийн, улаан буудайн урамшуулалд 25 тэрбум, махны урамшуулалд 9.5  тэрбум, арьс ширний урамшуулалд 2.4 тэрбум, ноосны урамшуулалд 18.3 тэрбум төгрөгийг олгосон гээд.  Махны урамшуулал дээр 4.5 тэрбум төгрөгийн дутуу олголттой яваад байгаа. Улаан  буудай 100 хувь байгаа. Арьс  ширнийх дээр манай яамныхан нэмээд тайлбар хийчих.


Су.Батболд: -Бүгд олгогдсон уу, олгогдсон бол хаана олгосон бэ? Олгогдоогүй бол ямар шалтгаан бэ? 3 дугаар микрофон.


Л.Чой-Иш: -Хүнс, хөдөө аж ахуйн яамны газрын дарга Чой-Иш. Асуултад тодруулж хариулт өгье. Арьс ширний урамшуулал дээр бол 2014 онд нийт 20 тэрбум төгрөгийн урамшууллын мөнгө тусгагдсан байгаа. Хэрэгжилтийн явцад уг нь энэ арьс ширний урамшуулал олгох тогтоол маань 2012 оны 12 сард батлагдсан. Хэрэгжих хугацааныхаа хувьд дотор нь  нэг заалт байгаад байгаа юм. Хоршооны гишүүн бол урамшуулалд  хамрагдана гэсэн ийм заалттай. Дээр нь ахиад нэг тавигдсан нөхцөл маань малаа бүртгэл мэдээллийн системд хамрагдсан байх шаардлага тавигдсан байгаа. Гэх мэт энэ холбогдох шаардлагыг хангахад бас нэлээн түвэгтэй байдал үүсэж маш цөөхөн малчид хамрагдаад байгаа сөрөг талтай байгаа. Яг гүйцэтгэлээр бол 4.5 тэрбум төгрөгийн урамшуулал яг арьс ширэнд зориулж гаргаж байгаа урамшуулал нь хоршооны гишүүн бөгөөд холбогдох шаардлагуудыг хангасан малчдын хамрагдалт бага байгаа тал байгаа гэж хэлэх гэсэн юм.


Су.Батболд: -Оюунхорол сайд  хариулъя.


Д.Оюунхорол: -Батболд гишүүний асуултад хариулъя. 2014 оны сумаа авсан буудах асуудлаа шийдсэн. Тэр нь гүйцэд авагдсан. Энэ жил яагаад дутмаг байгаа вэ гэхээр одоо 178 ширхэг үүлэнд нөлөөлөх сум байгаа. Тэгэхдээ ер нь гантай байна, бас тариалангийн газар нутгаар бороо орохгүй байна, асуудал хүндэрч байна. Нөгөө талаас хуурайшилт ихтэй байгаа уур амьсгалын өөрчлөлт маш их нөлөөлж байгаа учраас энэ үүлэнд нөлөөлөх сумыг нэмж авах шаардлагатай байна гэж Ус цаг уур, орчны шинжилгээний газар шийдвэр гаргаж Засгийн  газрын хуралдаанд оруулсан. Ингээд дэмжигдсэн. Одоогоор нэмж 1000 ширхгийг авах,  нөөцлөх, нөгөө талаас байгаа 178-аараа энэ хугацаанд үйл ажиллагаагаа хэвийн явуулах боломжтой гэж мэдэгдсэн байгаа. 


Су.Батболд: -Юу юм байна лээ шүү Оюунхорол сайд аа. Таныг түрүүчийн 7  хоногт байхгүй байхад бид нар цаг уурын нөхцөл байдлын талаар ярилцлага зохион байгуулсан. Тэгээд тэр дээр танайхан танилцуулснаар танд танай яамныхан буруу мэдээлэл өгөх шиг боллоо. Надад танилцуулснаар бол 170 сая төгрөг буцаад татагдсан гэсэн 2014 оны төсвөөс. Тэгээд ноднин яагаад сум авч чадаагүй вэ гэсэн БНХАУ-ын талаас нийлүүлэх компани өөрчлөгдсөн гэсэн. Тэр дээр та судлаад манай талаас шалтгаалсан байна уу, ямар нэгэн хариуцлагатай юм байна уу, үгүй юу гэдэг асуудлыг. Тэгэхгүй бол 170 сая төгрөг татагдсан байна лээ шүү. 


Ингээд асуулт асуух гишүүд асуултаа асууж дууслаа. Одоо Монгол Улсын  төсвийн гүйцэтгэл батлах тухай” Улсын Их Хурлын тогтоолын төсөлтэй холбоотой санал хэлэх гишүүн байна уу? Мөн зарчмын зөрүүтэй санал байвал өгч болно. Тэгвэл бид нар саналыг хураалгаад Төсвийн зарлагын хяналтын дэд хороо руу явуулах учиртай. Тэгэхээр саналтай гишүүн байна уу? Манай салбарын санхүүгийн гүйцэтгэлтэйгээр холбоотой? Алга уу? Саналтай гишүүн алга байна. Бид нар төсвийн гүйцэтгэлтэй холбоотой асуудлаар Төсвийн зарлагын хяналтын дэд хороонд асуудлаа хүргүүлнэ. Ингээд асуудлыг хэлэлцэж дууслаа. Ажлын хэсгийн гишүүдэд баярлалаа. 


Одоо хоёр дахь асуудалдаа оръё. 


Хоёр. Ойн тухай хуульд нэмэлт, өөрчлөлт оруулах тухай болон холбогдох бусад хуулийн төслүүд /Засгийн газар 2015.02.17-ны өдөр өргөн мэдүүлсэн, анхны хэлэлцүүлэг/

Ойн тухай хуульд нэмэлт, өөрчлөлт оруулах тухай, Байгаль орчныг хамгаалах тухай хуульд нэмэлт, өөрчлөлт оруулах тухай, Засгийн газрын тусгай сангийн хуульд нэмэлт оруулах тухай, Эрүүгийн хуульд нэмэлт оруулах тухай хуулийн төслүүдийн анхны хэлэлцүүлгийг хийе. 


Хэлэлцэж байгаа асуудалтай холбогдуулан ажлын хэсгийн ахлагч Батзандан гишүүн товч танилцуулга хийнэ. Ажлын хэсгийг оруулъя. Дууд л даа хурдал, ажлын хэсгийн гишүүдийг оруулаад байх, та нар хүмүүсээ бэлэн байлгаж бай л даа. 


Ажлын хэсгийг танилцуулъя. Банзрагч Байгаль орчин, ногоон хөгжил, аялал жуулчлалын яамны Ойн бодлого зохицуулалтын газрын дарга, Даваасамба байна уу? Батжаргал яамны харьяа Байгаль хамгаалах сангийн захирал алга уу? Гүнчинжав Байгаль орчин, ногоон хөгжил, аялал жуулчлалын яамны Хяналт шинжилгээ, үнэлгээ, дотоод аудитын газрын мэргэжилтэн, Отгонсүрэн Ойн бодлого зохицуулалтын газрын ахлах мэргэжилтэн, Дорж гэж хүн оронд нь ирсэн үү? Баянтүмэн байна уу? Буянтүмэн Цагдаагийн ерөнхий газрын Байгаль хамгаалах журмын эсрэг гэмт хэрэгтэй тэмцэх хэлтсийн дарга, цагдаагийн дэд хурандаа. Танайх өөрчлөгдсөн уу Буянтүмэн, яг энэ нэрээрээ байна уу? Цогтбаатар, Дашзэвэг    Хууль бус мод бэлтгэлтэй тэмцэх, зохицуулах зөвлөлийн дарга, Нямдаваа Мэргэжлийн хяналтын ерөнхий газрын улсын ахлах байцаагч гэсэн ийм ажлын хэсэг байна. Нэлээн олон санал хураалтай байгаа гишүүд ээ. Санал хураалтын томьёолол хаана байна вэ? Батзандан гишүүн хаачсан бэ? Шууд  хураачих уу? Ажлын хэсэгт нь Улсын Их Хурлын гишүүн хэн байна вэ? Хүрэлээ гишүүн та ажлын хэсгийн танилцуулгыг уншчих уу? Ажлын хэсгийн гишүүн юм байна шүү дээ. Батзандан гишүүнийг иртэл. Та уншчих тэгээд асуулт гарвал Оюунхорол сайд хариулна биз дээ. Батзандан гишүүн одоо Их Хурлын дарга дээрээс яваад ирэх байх. Танилцуулгыг Улсын Их Хурлын гишүүн Хүрэлбаатар уншина. 


Ч.Хүрэлбаатар: -Байнгын  хорооны дарга, Улсын Их Хурлын эрхэм гишүүд ээ,


Улсын Их Хурлын Байгаль орчин, хүнс, хөдөө аж ахуйн байнгын хорооны 2015 оны 02 дугаар сарын 04-ний өдрийн 01 тоот тогтоолоор Ойн тухай хуульд нэмэлт, өөрчлөлт оруулах тухай хуулийн төслийг хэлэлцүүлэгт бэлтгэх ажлын хэсгийг Улсын Их Хурлын гишүүн Батзандангаар ахлуулан Улсын Их Хурлын гишүүн Оюун, Содбаатар, Хүрэлбаатар, Эрдэнэчимэг нарын бүрэлдэхүүнтэй байгуулсан. Тус ажлын хэсэг гурван удаа, дэд ажлын хэсэг долоон удаа хуралдаж хуулиудын төслийн хэлэлцэх эсэхийг Байнгын хороо болон чуулганы нэгдсэн хуралдаанаар хэлэлцэхэд Улсын Их Хурлын гишүүдийн гаргасан санал болон төслүүдийн зүйл, заалтын үг хэллэг, нэр томьёо жигдлэх, хууль хоорондын зөрчлийг арилгах үүднээс зарим зүйл заалтыг өөрчлөн найруулж, саналын томьёоллуудыг бэлтгэсэн болно. Хуулийн төслүүдийн анхны хэлэлцүүлгийг Хууль зүйн болон Төсвийн байнгын хороонд хэлэлцэж дараах саналыг ирүүлсэн. Үүнд: 


Хууль зүйн байнгын хороо Ойн тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Эрүүгийн хуульд нэмэлт оруулах тухай хуулийн төслийг Эрүүгийн болон Зөрчлийн тухай хуулийн төслүүдтэй хамтатган хэлэлцэхээр Төсвийн байнгын хороо Ойн тухай хуульд нэмэлт, өөрчлөлт оруулах тухай хуулийн төсөл, Байгаль орчны хамгаалах тухай хуульд нэмэлт, өөрчлөлт оруулах тухай хуулийн төслийн хэрэгжих хугацааг Төсвийн тухай хуулийн 6.2.5 дахь заалтыг үндэслэн 2016 оны 01 дүгээр сарын 01-ний өдрөөс эхлэн дагаж мөрдөхөөр ирүүлснийг ажлын хэсэг авсан болно. Ажлын хэсгийн хуралдаанаар дэмжигдсэн зарчмын зөрүүтэй болон найруулгын 14 саналыг бэлтгэн тараасан болно. Хэлэлцэн шийдвэрлэж өгөхийг хүсье. 


Су.Батболд: -Хүрэлбаатар гишүүнд баярлалаа. Одоо ажлын хэсгээс ирүүлсэн зарчмын зөрүүтэй саналуудаар санал хурааж эхэлье. Эхлээд Ойн тухай хуульд нэмэлт, өөрчлөлт оруулах тухай хуулийн төслийн талаар ирсэн саналуудаар санал хураая. 

1.Төслийн 1 дүгээр зүйлийн 37.4 дэх хэсгийг доор дурдсан байдлаар өөрчлөн найруулах:

“37.4.Мод, модон материалын худалдаа, үйлчилгээний үйл ажиллагаа эрхэлдэг иргэн, аж ахуйн нэгж, байгууллага нь зөвшөөрөлгүй бэлтгэсэн болон  гарал үүслийн гэрчилгээгүй мод, модон материалыг тээвэрлэсэн тээврийн хэрэгслийг худалдаа, үйлчилгээ явуулж буй газарт оруулахыг хориглоно.” гэсэн өөрчлөн найруулах байна. Үүнтэй холбоотой асуулттай гишүүн байна уу? Байхгүй бол дэмжье гэдгээр санал хураалт явуулъя. Гишүүд ээ, санал хураалт явах гэж байна. Дашдорж гишүүн саналаа өгөөрэй.

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 

2.Төслийн 1 дүгээр зүйлийн 47.2.16 дахь заалтыг доор дурдсан байдлаар өөрчлөн найруулах:


“47.2.16.энэ хуулийн 37 дугаар зүйлийн 37.4 дэх хэсэгт заасныг зөрчсөн иргэн, аж ахуйн нэгж, байгууллагын үйл ажиллагааг зогсоож, тоног төхөөрөмж, мод, модон материалыг хурааж улсын орлого болгоно.” гэсэн санал байна. Санал хураалт явуулъя. Санал хураалт явагдаж байна гишүүд ээ.

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 

3.Төслийн 2 дугаар зүйлийн “32.3 дахь хэсгийн “...заасны дагуу” гэсний дараа “үйлдвэрлэлийн ашиглалт явуулах эрх бүхий аж ахуйн нэгжид үйлдвэрлэлийн огтлолтоор, ойд арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтоор” гэж,” гэснийг хасч, төслийн 4 дүгээр зүйлд доор дурдсан агуулгатай 1 дэх заалт нэмэх.


    1/ 32 дугаар зүйлийн 32.3 дахь хэсэг:

 “32.3.Сум, дүүргийн иргэдийн Төлөөлөгчдийн Хурал нь ойн сангийн тодорхой хэсгийг гэрээгээр эзэмшигч ойн нөхөрлөл, аж ахуйн нэгж, ойн мэргэжлийн байгууллагын ойн менежментийн төлөвлөгөө болон иргэдийн хэрэгцээг үндэслэн энэ хуулийн 35.1, 35.2 дахь хэсэгт заасны дагуу ойгоос бэлтгэх модны төрөл, тоо хэмжээг тогтооно.



32.3.1.үйлдвэрлэлийн ашиглалт явуулах эрх бүхий аж ахуйн нэгжид  үйлдвэрлэлийн огтлолтыг байгууллага бүрээр;



32.3.2.арчилгаа, цэвэрлэгээ явуулах эрх бүхий аж ахуйн нэгжид арчилгаа, цэвэрлэгээний огтлолтыг байгууллага бүрээр;


32.3.3.ойн нөөц бүхий аймаг, сумын иргэдийн ахуйн хэрэглээний болон уламжлалт бүтээгдэхүүн үйлдвэрлэх зориулалтын огтлолтыг баг бүрээр.” гэсэн санал байна. Санал хураалт явуулъя. Санал хураалт явагдаж байна гишүүд ээ. 

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 

4.Төслийн 2 дугаар зүйлд “35 дугаар зүйлийн 35.2 дахь хэсгийн “цэвэрлэгээ хийх замаар” гэсний дараа “зохих зөвшөөрөл авсан ойн нөөц бүхий аймаг, сумын иргэд уламжлалт бүтээгдэхүүн үйлдвэрлэх зориулалтаар” гэж нэмэх гэсэн санал байна. Санал хураалт явуулъя. 

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. Саяын энэ хоёр санал хураалттай холбоотой би протоколд юм тэмдэглүүлье Оюунхорол сайд аа, бид нар уламжлалт бүтээгдэхүүн үйлдвэрлэх зориулалтаар баг дээр ингээд зөвшөөрөл олгохоор боллоо шүү дээ. Бас ахуйн зориулалтаар иргэдэд, аж ахуй нэгжид зөвшөөрөл олгохоор боллоо. Үүн дээр яам маш сайн хяналт тавих хэрэгтэй шүү. Энэ чинь нойтон мод огтолно гэсэн үг шүү дээ. Тодорхой журам дээрээ маш сайн хийхгүй бол би ч гэр хийнэ, би ч авдар хийнэ, би ч тэрэг хийнэ гээд ой руугаа дайраад явна шүү дээ. Тийм учраас үүн дээр нэлээн анхааралтай хандаарай, журам дээрээ сайн анхаараарай гэж хэлэх байна. Баярлалаа. 

5.Төслийн 4 дүгээр зүйлийн 39.3 дахь хэсгийг доор дурдсан байдлаар өөрчлөн найруулах: 

“39.3.Хууль бусаар мод бэлтгэсэн гэмт хэрэг, зөрчлийг илрүүлсэн эрх бүхий албан тушаалтанд дараах урамшуулал олгоно:



39.3.1.Байгаль орчныг хамгаалах тухай хуулийн 54 дүгээр зүйлийн 5 дахь хэсэгт заасны дагуу хууль бусаар бэлтгэж хураалгасан гуалин, шургааг, дүнз, зүсмэл материал, түлээ зэрэг мод, модон материал, түүнчлэн дагалт баялгийн борлуулалтын орлогын 15 хувийг тухайн зөрчлийг илрүүлэхэд бодит туслалцаа үзүүлсэн байгаль хамгаалагч, улсын байцаагчид;



39.3.2.Байгаль орчныг хамгаалах тухай хуулийн 54 дүгээр зүйлийн 9 дэх хэсэгт заасны дагуу гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд.” гэж санал хураалт явуулъя. Санал хураалт явагдаж байна гишүүд ээ. 
          


Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар саяын санал дэмжигдлээ. 

Одоо Байгаль орчныг хамгаалах тухай хуульд нэмэлт оруулах тухай хуулийн төслийн талаарх зарчмын зөрүүтэй саналуудыг хураалгая.

1.Төслийн 1 дүгээр зүйлийн 54 дүгээр зүйлийн 8 дахь хэсгийг доор дурдсан байдлаар өөрчлөн найруулах: 

“8.Байгаль орчны хууль тогтоомж зөрчсөн тухай үнэн бодит мэдээллийг эрх бүхий байгууллага, албан тушаалтанд өгсөн иргэн, нөхөрлөл, төрийн бус байгууллагад 150000 төгрөгийн мөнгөн урамшууллыг сум, дүүргийн Засаг дарга ажлын 10 хоногт багтаан байгалийн нөөц ашигласны төлбөрийн орлогоос олгоно.” гэсэн санал байна. Санал хураалт явуулж байна. 

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 

2.Төслийн 1 дүгээр зүйлийн 54 дүгээр зүйлийн 9 дэх хэсгийг доор дурдсан байдлаар өөрчлөн найруулах: 

“9.Байгаль орчны эсрэг гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогын 70 хувьтай тэнцэх хэмжээний мөнгөн урамшууллыг тухайн гэмт хэрэг, зөрчлийг илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтанд байгаль орчны асуудал эрхэлсэн Засгийн газрын гишүүн Байгаль хамгаалах сангаас олгоно.” гэсэн санал хураалт явуулъя. Санал хураалт явагдаж байна гишүүд ээ.

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 

3.Төслийн 1 дүгээр зүйлийн 54 дүгээр зүйлийн 10 дахь хэсгийг доор дурдсан байдлаар өөрчлөн найруулах: 

“10.Хууль бусаар бэлтгэж хураалгасан байгалийн баялгийг борлуулсны орлого болон гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлогыг Засгийн газрын тусгай сангийн тухай хуулийн 12 дугаар зүйлд заасан Байгаль хамгаалах санд оруулна.” гэсэн санал хураалт явагдаж байна, саналаа өгөөрэй гишүүд ээ.

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 

4.Төслийн 2 дугаар зүйлийн “9” гэсний өмнө “8,” гэж нэмэх гэсэн санал байна. Санал хураалт явагдаж байна, саналаа өгөөрэй гишүүд ээ. 

Санал хураалтад 13 гишүүн оролцож, 2 гишүүн татгалзаж, 84.6 хувийн саналаар санал дэмжигдэж байна.

5.Төслийн 2 дугаар зүйлийн “54 дүгээр зүйлийн” гэсний дараа “4, 5 дахь хэсэгт “Засаг дарга” гэсний дараа “байгалийн нөөц ашигласны төлбөрийн орлогоос” гэж, нэмэх санал хураалт явуулъя. Санал хураалт явагдаж байна гишүүд ээ.

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 
Одоо ерөнхий гуравт, Засгийн газрын тусгай сангийн тухай хуульд нэмэлт оруулах тухай хуулийн төслөөр санал хураалт явуулъя. 

1.Төслийн 1 дүгээр зүйлийн 12.1.5 дахь заалтыг доор дурдсан байдлаар өөрчлөн найруулах: 


“12.1.5.байгаль орчны эсрэг гэмт хэрэг, зөрчил үйлдэхэд ашиглаж хураалгасан зэвсэг, тээврийн хэрэгсэл, унаа хөсөг, техник, тоног төхөөрөмжийг борлуулсны орлого.” гэж санал хураалт явагдаж байна гишүүд ээ. Санал хураалт явагдаж дууслаа. 

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал хураалт хүчинтэй боллоо.

2.Төслийн 12.1.6 дахь заалтын “баялгийг” гэсний дараа “борлуулсны” гэж нэмэх. Санал хураалт явагдаж байна.

Санал хураалтад 13 гишүүн оролцож, 11 гишүүн зөвшөөрч, 84.6 хувийн саналаар санал дэмжигдлээ. 

3.Төслийн 12.2.9 дэх заалтыг доор дурдсан байдлаар өөрчлөн найруулах:


“12.2.9.байгаль орчны хууль тогтоомж зөрчсөн гэмт хэрэг, зөрчлийг илрүүлэхэд бодит туслалцаа үзүүлсэн болон илрүүлсэн нөхөрлөл, төрийн бус байгууллага, цагдаа, хил хамгаалах байгууллагын ажилтныг урамшуулах.” гэсэн санал байна. Санал хураалт явагдаж байна.

Санал хураалтад 13 гишүүн оролцож, 12 гишүүн зөвшөөрч, 92.3 хувийн саналаар санал дэмжигдлээ. 

Ерөнхий дөрөв.

Дөрөв.Ойн тухай хуульд нэмэлт, өөрчлөлт оруулах тухай хууль тухай, Байгаль орчныг  хамгаалах тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулиудыг 2016 оны 01 дүгээр сарын 01-нээс эхлэн дагаж мөрдөнө гэсэн санал хураалт явагдаж байна.

Санал хураалтад 13 гишүүн оролцож, 11 гишүүн зөвшөөрч, 84.6 хувийн саналаар санал дэмжигдлээ. 

Ойн тухай хуульд нэмэлт оруулах тухай хуулийн төслийн хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаарх Хууль зүйн байнгын хорооны зарчмын зөрүүтэй саналын томьёолол байна.  Хууль зүйн байнгын хороо дэмжсэн санал. 

Эрүүгийн хуульд нэмэлт, өөрчлөлт оруулах тухай хуулийн төслийг Эрүүгийн болон Зөрчлийн тухай хуулийн төслүүдтэй хамт  хэлэлцэх. Санал гаргасан Улсын Их Хурлын гишүүн Тэмүүжин байна. Үүнийг манай Байнгын хороо дэмжих ёстой. Ийм санал гаргаад Хууль зүйн байнгын хороо дэмжсэн учраас үүнийг манай Байнгын хороо хэлэлцэхгүйгээр Хууль зүйн байнгын хороо руу шилжүүлэх юм байна. Зарчмын зөрүүтэй саналаар санал хурааж дууслаа. Хэлэлцэх асуудлыг дуусгая. Байнгын хорооны санал, дүгнэлтийг Улсын Их Хурлын гишүүн Батзандан чуулганы хуралдаанд танилцуулна. Ажлын хэсгийн гишүүдэд баярлалаа. 


Гурав. Органик хүнсний тухай хуулийн төсөл /Засгийн газраас 2015.06.10-ны өдөр өргөн мэдүүлсэн, хэлэлцэх эсэх/

Гуравдугаар асуудалдаа оръё. Байнгын хорооны хэлэлцэх асуудлын 3 дугаар асуудлаар Органик хүнсний тухай хуулийн төслийн хэлэлцэх эсэхийн асуудлыг шийдвэрлэнэ. Хэлэлцэж буй асуудалтай холбогдуулж хууль санаачлагчийн илтгэлийг Улсын Их Хурлын гишүүн Хүнс, хөдөө аж ахуйн сайд Бурмаа танилцуулна. Ажлын хэсгийг оруул.

Р.Бурмаа: -Сүүлийн жилүүдэд органик хүнсний үйлдвэрлэл болон хэрэглээ экспортыг дэмжин хөгжүүлэх тал дээр Монгол Улсын төр засгаас нэлээдгүй анхаарч байгаагийн тод илрэл нь 2012 онд батлагдсан Хүнсний тухай хуульд Органик хүнсний нэр томьёог тодорхой болгож, органик хүнсний асуудлыг хуулиар зохицуулж, органик хүнсний үйлдвэрлэлийн үйл ажиллагаанд дэмжлэг, урамшуулах үзүүлж болохоор хуульчилсан явдал юм. 

Монгол Улсад химийн үйлдвэрлэл төдийлөн хөгжөөгүй, химийн бордоо, ургамал хамгааллын химийн бодис болон тэдгээрийн өсөлтийг нэмэгдүүлэгч гармон, өсөлтийн даавруудыг дотооддоо үйлдвэрлэдэггүй. Нөгөө талаас малчин, тариаланчид нь хүрэлцэх хэмжээгээр импортоор авах санхүүгийн чадвар дутмаг учир маш бага хэмжээгээр хэрэглэдэг буюу ихэнх нь огт хэрэглэхгүй байгаа нь органик үйлдвэрлэлд шилжих, түүнийг хөгжүүлэх давуу тал болж байна. Нэг талаар хүний биед сөрөг нөлөөгүй чанар сайтай хүнс хэрэглэх гэсэн иргэдийн хүсэлт, зах зээлийн эрэлт хэрэгцээ, нөгөө талаас түүнийг баталгаажуулсан эрх зүйн зохицуулалтгүй органик хүнс үйлдвэрлэгчдэд тавигдах нийтлэг шаардлага, хэм хэмжээ тогтоогдоогүй байгаа нь энэхүү Органик хүнсний тухай хуулийн төслийг боловсруулах зайлшгүй хэрэгцээг байгааг харуулж байна. 

Дэлхий нийтийн чиг хандлага органик үйлдвэрлэл руу чиглэж 88 улсад органик үйлдвэрлэлийн эрх зүйн орчин бүрдэж, 24 улсад хууль болон стандартууд төслийн шатандаа боловсруулагдаж, 549 байгууллага органик бүтээгдэхүүнийг баталгаажуулж байна. Иймд дээрх дурдсан шаардлагыг харгалзан Органик хүнсний тухай хуулийн төслийг үзэл баримтлалыг олон улсын органик хөдөө аж ахуйн хөдөлгөөнүүдийн холбооны Органик үйлдвэрлэлийн журам, Европын холбооны Органик үйлдвэрлэлийн тухай хууль, Дэлхийн эрүүл мэндийн байгууллага болон НҮБ-ын Хүнс, хөдөө аж ахуйн байгууллагын хүнсний хууль эрх зүйн хорооноос хамтран баталсан Органик хүнсийг үйлдвэрлэх, шошголох, худалдаалах удирдамж зэрэгт нийцүүлэн боловсруулсан. Органик хөдөө аж ахуй эрхлэх, органик хүнс боловсруулах, баталгаажуулалт хийх эрх зүйн орчныг бүрдүүлснээр малчид, тариаланчид, үйлдвэрлэгчдийн орлого нэмэгдэх, хэрэглэгчдэд баталгаат органик хүнс хэрэглэх итгэл үнэмшил төрүүлэх, улмаар органик хүнсийг гадаад, дотоодын зах зээлд гаргах олон эерэг үр дагаврыг авчирна. Хэлэлцэн шийдвэрлэж өгөхийг хүсэж байна. Баярлалаа.

Су.Батболд: -Бурмаа сайдад баярлалаа. Ажлын хэсгийг танилцуулъя. Баярмаа Хүнс, хөдөө аж ахуйн яамны Хүнсний үйлдвэрийн бодлогын хэрэгжилтийг зохицуулах газрын дарга байна, Алтанцэцэг мөн яамны Стратегийн бодлого, төлөвлөлтийн газрын ахлах шинжээч, Чулуунцэцэг мөн яамны Хүнсний үйлдвэрийн бодлогын хэрэгжилтийг зохицуулах газрын ахлах шинжээч. Бусад нь ирээгүй байна уу? Онон Органик Монгол хөтөлбөрийн зохицуулагч ирээгүй байна уу? 

Гишүүд хэлэлцэж буй асуудалтай холбогдуулан асуулт байвал нэрсээ өгье. Баярсайхан гишүүнээр асуух асуулттай гишүүдийг тасалъя. Батзандан гишүүн асуултаа асууя. 

Ж.Батзандан: -Органик хүнсний тухай хууль гэж хуулийн төсөл өргөн баригдаж байгаа юм байна. Хуулийн төсөл маш товчхон 20 ч хүрэхгүй зүйлтэй, 16 зүйлтэй  хуулийн төсөл байна. Гол нь органик хүнсний баталгаажуулалтын тухай, экспортлоход, импортлоход бүртгүүлэх, органик хүнсний цахим санг бүрдүүлэх тухай, органик үйлдвэрлэл эрхлэгчид тавих шаардлагын тухай, малын био бэлдмэл, ургамал хамгааллын бодис бордоо, бусад бодисыг органик үйлдвэрлэлд хэрхэн хэрэглэх тухай зохицуулалт хийсэн байна. Тэгэхээр мэдээж олон улсын органик хүнсний тухай байгууллага НҮБ-аас тавигдаж байгаа шаардлага гээд олон зүйл байгаа. Монгол Улсын хөдөө аж ахуйн салбар болох бидний ярьдгаар органик хүнс үйлдвэрлэж байгаа том салбар гэж бид үзэж байгаа. Харамсалтай нь дэлхийн зах зээл бол хэдийгээр органик гэдгийг хүлээн зөвшөөрч байгаа боловч яг Монголын хөдөө аж ахуйн бараа бүтээгдэхүүнийг мал аж ахуйн мах, сүү бараа бүтээгдэхүүнийг хэрэглээндээ авч хэрэглэхэд олон улсын  шаардлага хангахгүй байна гэж хэлж байгаа. Тухайн үед Хятад, Вьетнам, ОХУ руу ч бид хөдөө аж ахуйн бараа бүтээгдэхүүнээ арьс шир, ноос ноолуураа эс тооцвол гаргаж чадахгүй байна л даа. Тэгэхээр тухайлбал, Монголын малчид 400 гаруй малчин өрх байгаа. Малчид бүгд л органик бүтээгдэхүүн үйлдвэрлэгчид, газар тариалан эрхлэгчид ихэнх нь органик бүтээгдэхүүн үйлдвэрлэгчид. Тэгэхээр тусгай бүртгэл явуулна гэсэн үг үү, тусгай статус олгоно гэсэн үг үү? Органик хүнс үйлдвэрлэгч давуу байдал энэ хуулиар олгохгүй, органик хүнс үйлдвэрлэгчтэй бид аль эсвэл органик бус үйлдвэрлэгчээсээ ялгаж дэмжсэн тусгай бодлого явуулна гэсэн үг үү? Энэ талаар тайлбар өгөөч. Яг ямар улсад энэ хэрэгжээд ямар үр дүнд хүрээд байна, органик хүнс үйлдвэрлэгчдийн холбоод, органик хүнс хэрэглэдэг улс орнууд яаж бие биеэ дэмжиж байгаа юм бэ, ийм сүлжээ бодлого байна уу? Энэ хууль батлан гарсны дараа Монголын органик хүнсний бүтээгдэхүүн дэлхийн зах зээл дээр гарч борлуулагдах бололцоо боломж хэр нэмэгдэнэ гэж та харж байна вэ? Сайдаас, Засгийн газраас оруулж ирж байгаа хүмүүсээс нь. Энэ талаар надад хариулт өгөөч. Энэ хууль гарснаас ямар улсад органик хүнсний бүтээгдэхүүний борлуулалт, органик хүнс үйлдвэрлэгчдийн ахуй амьдрал бизнес хэдэн хувиар сайжирсан юм бэ? Үүнийг надад тодорхой хариулж өгөөч. 

Су.Батболд: -Бурмаа сайд хариулъя.

Р.Бурмаа: -Үнэхээр Монгол Улс бид нар органик хүнс хөдөө аж ахуйн бараа бүтээгдэхүүн үйлдвэрлэдэг гэдэг. Гэтэл тэрийгээ олон улсын стандартаараа баталгаажуулж чаддаггүй учраас олон улсад экспортлох боломж бололцоогоо хангаж чадахгүй байгаа юм. Хэрвээ органик гэдгээ бүх түвшинд баталгаажуулж өгөх нь өөрөө манай хөдөө аж ахуй эрхлэгчдийн орлого нэмэгдэх, хүнсний аюулгүй байдлыг бид нар дотооддоо хангаж өгнө. Дээр нь гадагшаа органик бүтээгдэхүүнийг экспортлох юм бол энэ илүү орлого олох боломжууд байгаа юм. Органик хөдөө аж ахуйн үйлдвэрлэл эрхлэх, органик хүнс үйлдвэрлэх, хянах, баталгаажуулах, шошголох, импортлох экспортлохтой холбогдсон харилцааг зохицуулж байгаа. Хамрах хүрээ нь хүнс, мал, тэжээвэр амьтны органик тэжээл, органик бордоо үйлдвэрлэх, байгалийн жимс, самар, ургамал түүж, органик үйлдвэрлэлд ашиглахтай холбогдон үүсэх харилцааг үйлчилнэ. Ан амьтан агнах, зэрлэг ан амьтан, ангийн гаралтай хүнсний бүтээгдэхүүн үйлдвэрлэхэд энэ хамаарахгүй байгаа. Энэ дээр үр дүн нь энэ хуулийг тодорхойлолт хийх тодорхой ойлгоод процесс болгонд нь стандартыг хэрхэн хангах вэ, баталгаажуулах вэ, шилжилтийн үе гэж байгаа. Шилжилтийн үе дээр нь шар лого тавьж өгнө. Органик гэж хүлээн зөвшөөрснийх нь дараа ногоон байна. Бараа бүтээгдэхүүн болгон дээр бас шошготой байх болно. Тэгээд үүн дээр хоёр жил тутамд хяналт тавигдана гээд энэ процессуудыг нэлээн нарийвчилж өгсөн байгаа. 

Органик буюу ногоон шошготой болсны дараа бусад бараа бүтээгдэхүүнээс илүү орлого олох боломж нь органик хүнс үйлдвэрлэж байгаа аж ахуй нэгжүүдэд боломжтой, бололцоотой болох юм. Үүн дээр органик хөдөө аж ахуйн хүнсний үйлдвэрлэл эрхлэх эрх зүйн зохицуулалтыг бий болгож авснаар гол нь бүтээгдэхүүний баталгаажуулалтын тогтолцоо нь бүрдэх юм. Хэрэглэгчийн эрх ашгийг хамгаална, ногоон эдийн засгийн бодлогыг хэрэгжүүлнэ, тариаланчид, малчдын амьжиргаа дээшилж, экспорт нэмэгдэнэ гэсэн ийм үр дүнг бид нар харж байгаа. Энэ хууль гарснаар улсын төсвөөс нэмэлт хөрөнгө гаргахгүй. Органик хүнсний түүхий эд бүтээгдэхүүн үйлдвэрлэгчдэд олго гэрчилгээ, тэдгээрийн үйл ажиллагаанд тавих хяналттай холбогдон гарах зардлыг үйлдвэрлэл эрхлэгч өөрөө хариуцахаар байгаа. Энэ дээр бусад улс орны сүлжээтэй бас холбогдоно, нэгэнт органик гэдэг олон улсын жишгээр бид нар энэ хууль дүрмийг гаргаж байгаа учраас энэ олон улсын сүлжээнд органик бараа бүтээгдэхүүнээр орох учраас энэ өөрөө ач  холбогдолтой болох юм. 

Үүн дээр дэлхийн 164 оны нийт 37.5 сая га газрыг хамарсан 1.9 сая үйлдвэрлэгч органик үйлдвэрлэл эрхэлж 63.8 тэрбум ам.долларын бүтээгдэхүүнийг зах зээлд нийлүүлж байгаа ийм дүн мэдээтэй байгаа. Дэлхийн 88 улсад органик үйлдвэрлэлийн эрх зүйн орчин бүрдсэн. 24 улсад нь төсөл боловсруулагдаад 549 байгууллага органик бүтээгдэхүүнийг баталгаажуулаад явж байгаа. Ингэснээр хөдөө аж ахуйн уламжлалт үйлдвэрлэл 13 хувиар нэмэгдэж, дэлхийн цаг агаарын өөрчлөлтөд олон улсын хорооноос органик үйлдвэрлэлийг дэмжиж хөгжүүлэхийг дэмжсэн байгаа. Энэ нь өөрөө байгаль орчинд ээлтэй гэдгээр дэмжигдсэн байгаа. Үүн дээр манай ажлын хэсгээс  нэмээд  хэлэх юм байна уу? 

Су.Батболд: -Баярмаа дарга 2 дугаар микрофон.

Ц.Баярмаа: -Батзандан гишүүний асуултад хариулъя, Баярмаа байна. Органик үйлдвэрлэгчдийг бүртгэх асуудал маань цэвэр сайн дурын үндсэн дээр бүртгэнэ. Ямар нэгэн албадлагын юм байхгүй. Ер нь манай Монгол Улсын бүтээгдэхүүн органик гэж бид хэдийгээр хэлж байгаа боловч бид нар үргэлж малдаа тарилга тарьдаг, пестицид бордоо хэрэглэдэг, мөн ойд хүртэл хортон шавжаас урьдчилан сэргийлэх хор цацаж байгаа энэ үед бид нар манай бүтээгдэхүүнийг органик гэж хэлж болохгүй, хэн ч үүнийг баталгаажуулж чадахгүй байгаа учраас баталгаажуулж байж бид нар үүнийг органик гэдгийг зарлах хэрэгтэй байгаа юм. 

Европын холбооны улсад хийсэн судалгаагаар ер нь иргэд органик хүнсийг хэрэглэх маш их сонирхолтой байгаа нь тодорхой гарсан. Мөн аль ч оронд органик бүтээгдэхүүнийг баталгаажуулдаг, органик бүтээгдэхүүнийг борлуулдаг дэлгүүр, сүлжээ бүтэц бий болчихсон. Бүтээгдэхүүн нь өөрөө 2-3 дахин илүү үнэтэй байдаг. Тэгэхээр ер нь органик бүтээгдэхүүнийг баталгаажуулаад олон улсын сүлжээнд нь бид Монголын бүтээгдэхүүн органик гэдгийг тодорхой болгож өгсний дараа манай бүтээгдэхүүн борлогдох зах зээл нь тодорхой хэмжээгээр нэлээд байгаа. Үнэ нь ч гэсэн өндөр үнэтэйгээр манай бүтээгдэхүүн борлогдох боломж байгаа учраас органик бүтээгдэхүүнийг баталгаажуулах, бүртгэх энэ хуулийг боловсруулаад тэгээд олон улсад бүтээгдэхүүн борлуулах энэ тал руугаа гарч байгаа. Баярлалаа.

Су.Батболд: -Батзандан гишүүн тодруулъя.

Ж.Батзандан: -Тэгэхээр хуулийн нэр томьёо органик хүнсний тухай, органик гэдэг нь байгалийн цэвэр бүтээгдэхүүн гэж ойлгогдохоор байх уу? Заавал ингэж органик гэж гадаад нэр томьёо хуулийнхаа хэллэгт ашиглах нь зөв үү, буруу юу? Хүнсний тухай хуулийн 3.1.5-д органик хүнс гэдгийг тодорхойлсон гэж заасан байна л даа. Тэгэхээр энэ органик хүнсний тухай стандартууд дэлхийд нэгдмэл байдлаар байна уу, миний ойлгож байгаагаар европын стандарт нэг өөр, Японы стандарт нэг өөр, Орос, Хятадын тавьж байгаа стандартууд нь нэг өөр байна гэж. Монгол Улс өнөөдрийг хүртэл гол зовлон нь юу байна вэ гэхээр өөрийн Стандартчилал хэмжил зүйн газраараа үнэлгээ хийлгэдэг, баталгаа гаргадаг. Манай хүнс, манай бүтээгдэхүүн стандарт хангаж байгаа шүү дээ гээд.

Су.Батболд: -Хариулъя, Бурмаа гишүүн ээ, Чой-Иш хариулах уу? 3 дугаар микрофон.

Л.Чой-Иш: -Чой-Иш Хүнс, хөдөө аж ахуйн яамны газрын дарга. Гишүүний асуултад тодруулж хариулт өгье. Олон улсын түвшинд ямар байгаа юм бэ гэдэг дээр үнэхээр таны хэлж байгаачлан улс улсын стандартууд органик, зарим эко экологийн цэвэр бүтээгдэхүүн ч гэдэг юм уу ингээд тус тусдаа өөр өөрийн гэсэн ийм бүтээгдэхүүнд тавьсан шаардлагууд, өөрийн стандарттай ийм чиг хандлагууд байгаа юм. Тэгэхээр тэрийг бид ямар байдлаар дэлхийн хэмжээндээ нэгтгэх гэж авч үзэж байна вэ гэхээр НҮБ-ын Хүнс, хөдөө аж ахуйн байгууллагын хүрээнд ч гэсэн яг хажуу талдаа авч явж байгаа байгууллагууд нь IFOAM гээд байгууллага байгуулсан. Тэр нь International Federation of Organic Agriculture Movements гээд органик хөдөө аж ахуйн хөдөлгөөнийг олон улсын холбоо гээд энэ холбоогоор дамжуулаад нэг чиг хандлага руугаа явж байгаа энэ стандартыг ерөөсөө доод түвшин байх бололцооныхоо талаар энэ санаачилгаараа нэгдэх арга хэмжээ авч байгаа. Тэгэхээр бид Монгол Улсын хувьд холбогдох төрийн бус байгууллагууд 2007 оноос элсээд энэ дагуу анхны санаачилгуудаа аваад явж байгаа давуу талтай байгаа. Тэгэхээр энэ санаачилга дээр нэгдэж, нэг ойлголцолд хүрэх, дээр нь давсан илүү шаардлагууд тавихыг улс орнууд хүлээн зөвшөөрөгдөж байгаа учраас тэр шаардлагаа хангаж байж аль зах зээлд гаргахын тулд бид нар үүнийгээ нэгтгэх вэ гэдэг дээрээ нэгдэж явахаар тусгагдсан байгаа гэж хэлэх гэсэн юм.

Тэр нөгөө органик хүнс гээд бид нар зах зээл дээр гаргах бүтээгдэхүүнийхээ хувьд хуулийнхаа хувьд ч гэсэн бид нар нэршил дээр нэлээн ярьсан. Экологийн цэвэр бүтээгдэхүүн билүү энэ чинь органик хүнсний бүтээгдэхүүн юм уу гээд харьцуулж үзсэн. Тэгээд бусад ихэнх  IFOAM-ээс ч гэсэн авч байхад гол нь органик хүнсний бүтээгдэхүүн гэдгээрээ нэг нэр томьёо дээр тогтох хандлагатай байя гэдэг агуулгаараа үүнийг органик хүнсний бүтээгдэхүүн гэж ажлын хэсэг дээрээ тогтоод, тэрийгээ одоогийн эрх зүйн баримт бичгээс өмнө Хүнсний тухай хуулийн шинэчилсэн найруулга 2012 онд батлагдсан байгаа. Түүн дээр органик хүнсний бүтээгдэхүүн гээд Дэмбэрэл гишүүн нарын санаачилгаар ийм тусдаа хууль байна гээд ажлын хэсэг дээр ярьж тусгасан учраас энэ дагуу Хүнсний тухай хуулийн 3.1.5 дээр эрх зүйн баримт бичгээр нээгдсэн учраас Органик хүнсний тухай хууль гэж нэрлэсэн юм. 

Су.Батболд: -Оюун гишүүн асуултаа асууя.

С.Оюун: -Энэ хууль дээр GMO буюу хувиргасан амьд организмтай холбоотой зохицуулалтыг яаж оруулсан бэ, өмнө нь Хүнсний аюулгүй байдлын тухай холбогдох хуулиуд дээр байгаа л даа. Тэгэхдээ заавал  GMO-ийг тэр чигээр нь органик хүнс гэж дэлхийд  GMO-той үзэж болдог билүү, болдоггүй билүү, тэр дээр ер нь ямар зохицуулалтууд байгаа вэ? Одоо яг хувиргасан амьд организмтай холбоотой одоо батлагдсан  хууль заалтууд нь ч гэсэн тэр болгон хэрэгждэггүй. Түрүүн Халх голын бүсийн асуудлыг ярьж байхад би хэлж байсан. Халх голд рапс нэлээн тариалж байгаа юм шиг байна лээ. Тариалахдаа заавал баталгаат үрээ янз бүрийн дүгнэлтүүд гаргуулаад лабораториор шинжлүүлэх ёстой. Тийм ч юм бараг байдаггүй яваад байдаг шүү дээ. Тэгэхээр энэ хуульд яаж зохицуулсан юм бэ? Ер нь дэлхийд  GMO-ийг органик  GMO гэж байдаг байлгүй дээ, тэрийг тайлбарлаад өгөөч. 

Су.Батболд: -Хариулъя, хэн хариулах вэ? 3.

Л.Чой-Иш: -Оюун гишүүний асуултад хариулъя Чой-Иш хариулж байна. Ер нь органик хүнсний бүтээгдэхүүн гэдэг дээр дэлхий нийтээрээ бүгд хувиргасан амьд организмтай бүтээгдэхүүнийг огт багтаахгүй байгаа. Энэ дагуу заалтын дагуу ч гэсэн бид нар 8.3 дахь заалтад органик үйлдвэрлэлд дараах үйлдлийг хориглоно гээд хориглох заалтаар хувиргасан амьд организмтай бүтээгдэхүүн, түүний гаралтай бүтээгдэхүүнд ямар нэгэн оролцоо байх ёсгүй гэдгийг тодорхой заагаад ялгаад өгчихсөн байгаа гэж хэлмээр байна. 


Хүнсний хуульд хувиргасан амьд организмтай холбоотой заалтууд маш их тодорхой заагдсан байгаа. Одоо яг 3 сайдын тушаалаар Байгаль орчин, ногоон хөгжлийн сайд, манай сайд, Эрүүл мэндийн сайдын хамтарсан тушаалаар тухайн бүтээгдэхүүнийг эгзэгтэй зэргийг хяналт тавих, орж ирэх, гарах хяналт тавих журмыг зохицуулах заалттай бид нар ажлын хэсэг маань байгуулагдаад нэг гаруй жил болж байгаа. Ер нь холбогдох заалтуудаа тусгаад батлагдсанаар илүү бололцоо нээгдэнэ гэж үзэж байгаа юм. 

Су.Батболд: -Оюун гишүүн тодруулчих нэг мөр. Харин тийм, тодруулчих.

С.Оюун: -Бид нар тодорхой асуухаар Чой-Иш, сайд нь ч гэсэн Бурмаа сайдаа, товчхон хэдэн асуултуудаа бичиж аваад, яг түүнд нь хариулж бай л даа. Бид нар ингээд дандаа хойноос нь асууж байх юм. Халх голд одоо хүчин төгөлдөр байгаа хуулиуд нь журмууд нь хэрэгжихгүй байгаад байна шүү дээ. Заавал журмаа хүлээхгүйгээр заавал баталгаатай үрээ тарих ёстой, заавал лабораториор шинжлүүлэх ёстой, үнэлгээ гаргуулах ёстой гээд баталгаатай хүчин төгөлдөр дүрэм журам, хуулиуд байгаа шүү дээ. Тэр нь ерөөсөө хэрэгжихгүй юм. Жишээ нь, Халх гол дээр тэр рапс дээр. 

Су.Батболд: -Хариулъя 3.

Л.Чой-Иш: -Хувиргасан амьд организмтай холбоотой хэрэгжилт дээр орж гарах бүтээгдэхүүнүүд дээр хяналт тавьж, орж ирж байгаа бүтээгдэхүүний шинжилгээ хийгдэж байж тэрийг үнэлгээгээр таригдаж болно гэсэн тохиолдолд Монгол Улсад нэвтрүүлэхээр ийм заалт тавигдсан байгаа. Өнөөдрийн байгаа бодит байдал дээр бол юу вэ гэхээр Био аюулгүй байдлын үндэсний зөвлөл байх үед тэднийх дээр энэ үүргүүд нь нэлээн тусгагдаж бид нар орж ирж ярьж байсан. Харамсалтай нь Био аюулгүй байдлын үндэсний зөвлөл маань бас нэгдэж бариад байдал өөрчлөгдсөн байгаа. Тэгэхээр лабораторийн хүчин чадал, орж ирж байгаа бараа бүтээгдэхүүн бүр дээр хяналт тавих асуудлууд нь бүрэн хэрэгжиж чадаагүй байгаа. Харин хууль дээрээ бид нар маш том тэр бүхнээ эрсдэлийн үнэлгээ хийгдэж байж, үнэлгээ дээр суурилна гэсэн байдлаар тусгагдсан байгаа. Одоо бид нарын амьдрал дээр орж ирж байгаа бүх бүтээгдэхүүн дээр хийж чадахгүй байгаа байдлаас болоод зарим бүтээгдэхүүн нь таригдсан, тэр маань экспортод гараад буцаж орж ирсэн ийм тохиолдлууд гарсан байгаа. Үүнийг цаашид засаж явах ёстой. 

Су.Батболд: -Хүрэлбаатар гишүүн асуултаа асууя.

Ч.Хүрэлбаатар: -Органик хүнсний тухай хуулийн төслийг агуулгын хувьд дэмжиж байгаа юм. Тэгээд хэд хэдэн зүйл асуумаар байх юм. Органик хүнс гээд энд тэнд явж байхад бичигтэй юмнууд харагдаж байдаг л даа. Байгалийн цэвэр бүтээгдэхүүн гэж ч юмнууд харагддаг. 100 хувь Монголын хөрсөнд үйлдвэрлэсэн ч гэдэг юм харагддаг. Тэгээд нэг болгож хүлээн зөвшөөрөхүйц хэмжээнд аваачъя гэж байгаа саналыг дэмжиж байгаа юм. Олон улсын органик хүнс гээд хэлэхээр нэгдсэн стандарт гэж байдаг уу? Дэлхийн бүх оронд хэрэглэдэг. Жишээ нь, би нэг улсад очиход органик гэж байгаа бол үүнийг Монголд байгаа органик хүнс гэдэгтэйгээ яг адилхан, ийм учраас үүн дээр органик гэдэг үг бодвол тусгайлан лого гарах байх аяндаа, хүлээн зөвшөөрсөн зүйл бий юу? ISO900 хэд билээ, ийм стандартууд байдагтай адилхан бүх оронд хүлээн зөвшөөрөгддөг тийм стандарт гэж бий юу? 

Хоёрдугаарт, Монголд Стандартчилал хэмжил зүйн газраас энэ юуг нь  хэмжиж өгөх юм уу? Баталгаажуулж өгөх юм байна гэж ойлгож байгаа юм. Монголд баталгаажсан бол бусад орны хувьд энэ бас хүлээн зөвшөөрөгдөх үү? Монголд  хийгдсэн бүтээгдэхүүн тухайлбал, органик хэлчихсэн тусгайлан лого нь яваандаа гарах байх, тэр лого нь байвал гадныхан ирээд энэ бол олон улсад нэгдсэн стандартынхаа дагуу органик болж байгаа юмаа гэдэг ийм зүйл орж ирэх юм уу, ойлгогдохоор явах ийм стандартууд бий юу? Үүнийг нь олон улсад ямар байгууллага бүртгэдэг юм бэ? Тэр байгууллагад нь Монгол Улс нэгдэж орох ёстой юу, орох ёсгүй юу, эсвэл одоо байгаа дэлхийн хөдөө аж ахуйн байгууллага гэдгээрээ явчихдаг юм уу? гэсэн ийм асуулт байна. 

Су.Батболд: -3 номер хариулъя.

Л.Чой-Иш: -Гишүүний асуултад Чой-Иш хариулъя. Үүн дээр нэгдүгээрт, олон янзын ийм санаачилгууд байгалийн цэвэр бүтээгдэхүүн гэдэг юм уу, органик зарим нь экологийн цэвэр бүтээгдэхүүн ч гэдэг юм уу олон янзын нэршлүүд байгаад байгаа юм. Үүн дээр олон улсын чиг хандлага маань хамгийн том байгууллага маань түрүүн хэлээд байгаа IFOAM гээд энэ байгууллагыг хамгийн их энэ бүх асуудлыг нь органик санаачилгуудыг нь нэгтгэсэн олон улсын байгууллага байгаа юм. Тэр дээрээ нэгтгээд байнгын манайхны хүнс, хөдөө аж ахуйн байгууллагын  IFOAM-ын хурлууд дээр ч тэр энэ байгууллагын санаачилга маань илүү их зохимжтой, зөв гэдгээ хүлээн зөвшөөрчихсөн явж байгаа. Тэр утгаараа явж байгаа юм гэж хэлэх гэсэн юм. Үүн дээр энэ шаардлагыг хангасан, европын хамгийн их тэргүүлж байгаа орон бол органик бүтээгдэхүүнүүдийн хэрэглээ талаасаа бий болсон европын холбооны органик үйлдвэрлэлийн тухай асуудал тэр дээр гарсан Органик үйлдвэрлэлийн тухай хууль гэж байгаа. Тэрийг гол жишиг болгож бусад орон энэ дагуу ийм санаачилгууд дээр байх юм гэдэг дээр нэгдсэн. Энэ санаачилга нь явж байгаа гэж хэлэх гэсэн юм. Энэ санаачилгыг дэмжиж байгаа, дээр нь нэмээд Дэлхийн эрүүл мэндийн байгууллага бас энэ талаар хүлээн зөвшөөрсөн учраас бид бүхэн энэ санаачилгаа дагаж, энэ байгууллагадаа элсэж явна гэсэн ийм байдлаар  хэлэх гэж байгаа юм. 

Стандартын хувьд гол стандартууд гарчихсан байгаа. Үүн дээр нэгдүгээрт IFOAM-ээс гаргасан нэг стандартууд байгаа, бид нар ч гэсэн энэ хуулийн заалтууд ч гэсэн холбогдох шууд орчуулах стандартууд байгаа юм. Европын  холбооны нэг стандарт байгаа. Дээр нь тохирлын үнэлгээний стандартыг органик бүтээгдэхүүний үйл явцыг баталгаажуулах гээд процессын баталгаажуулах, манай дээр орчуулаад эхний стандартууд маань баталгаажсан байгаа. Тэр нь MNS болчихсон үндэсний болгочихсон 100 хувь орчуулчихсан ийм стандарт байгаа юм. Тэр нь бүтээгдэхүүний үйл явцыг өөрсдөө баталгаажуулах байгууллагад тавигдах шаардлага гээд энэ хүрээндээ итгэмжлэлийг зохион байгуулах үйл явцыг нь зааж өгсөн байгаа. Дээр нь IFOAM-ийн хэм хэмжээг тогтоож өгсөн органик бүтээгдэхүүний стандарт гэж байгаа. Дээр нь CAC-ийн гээд хүнсний хууль эрх зүйн хороо гээд кодексийн энэ байгууллагаасаа гаргасан стандарт байгаа 32 гээд. Яг үүн дээр органик хүнсний бүтээгдэхүүнийг хаана, хэрхэн үйлдвэрлэх, шошголох, худалдаалах талаасаа заасан ийм стандарт байгаа. Энэ стандартыг үндэсний болгоод  MNS САС32 гээд стандарт батлагдсан байгаа. Энэ стандартууд бол суурь болно. Энэ стандартыг мөрдсөн байгаа тохиолдолд олон улсын түвшинд бид нар яг шаардлагаа хангаж байна гээд энэ бүтээгдэхүүнээ бодит байдлаар хөндлөнгийн итгэмжлэгдсэн лаборатори хяналт тавьсны дараа шууд нэвтрүүлэх бололцоо маань нээгдэж өгөх ийм агуулгатай байгаа юм гэж хэлэх гэсэн юм. 

Су.Батболд: -Хүрэлбаатар гишүүн тодруулъя.

Ч.Хүрэлбаатар: -Чой-Иш дарга аа, ерөнхийдөө таны хэлсэн тайлбаруудыг ойлголоо. Гэхдээ нэг зүйлийг тодруулмаар байх юм. Дэлхийн олон оронд хэрэглэгдэж байгаа нэгдсэн стандарт гэж ер нь гараагүй юм байна тийм ээ? Нэгдсэн стандарт гэж байна уу? Жишээ нь, европынх түлхүү явна гэж байна. Европ Монгол хоёр чинь өөр, тэд нарын стандарт, манай стандарт чинь хоёр тусдаа өөр байгаад байдаг. Тэгэхээр бид нар хиймлээр европыг Монголд хэрэглэнэ гээд хүчээр түлхээд явбал яг ний нуугүй хэлэхэд бүтэхгүй шүү дээ. Одоо бордоо гэхэд Орос, Хятад хоёроос авч хэрэглэж байхад. Монголын хөрсөн 100 хувь ургасан ч гэсэн тэр дээр нь хэрэглэсэн бордоог нь бид нар мэдэхгүй шүү дээ. Тэгэхээр нэгдсэн стандарт гэдгээ юу гэдгээ дахиад  хэлмээр байх юм. Энд тэндхийн стандарт биш.

Су.Батболд: -Хариулъя 3 номер .

Л.Чой-Иш: -Яг нэгдсэн стандартын тухайд баталгаажуулах, баталгаажуулалтын байгууллага ямар байгууллагууд байх юм бэ гээд MNS итгэмжлэлийн нэг байгууллагын стандарт, тэрийгээ тохирлын үнэлгээний баталгаажуулалт гэсэн хоёр ерөнхий ийм стандарт байгаа юм. Тэр нь органик үйлдвэрлэлийн үйл явц болон хүнсний баталгаажуулалт, баталгаажуулалтын байгууллага гээд  MNS, ISO, 17/065 гэсэн тохирлын үнэлгээний нэг стандарт байгаа. Үүнийг бусад улс яг энэ стандартын дагуу бүтээгдэхүүн үйл явц болон үйлчилгээ баталгаажуулах байгууллагад тавигдах шаардлага гээд баталгаажуулах гэж байгаа байгууллага дээр тавьсан нэг шаардлага. Нөгөө талд нь баталгаажуулалтын байгууллага тохирлын үнэлгээний чиглэлээр тэрийг манайх бас үндэсний болгочихсон байгаа аль аль нь  MNS, ISO, 17/065 бас стандарт гарчихсан байгаа. 100 хувь орчуулаад тавьсан. Тэр маань тохирлын үнэлгээ, бүтээгдэхүүний баталгаажуулалтын үндсэн асуудал ба бүтээгдэхүүний баталгаажуулалтын схемийн заавар гээд энэ хоёр стандарт. Энэ хоёр стандарт аль аль нь зөвлөмжийн шинж чанартай, яагаад вэ гэхээр бүх байгууллагыг заавал органик бол гэхгүй, органик болно, бид нар үүнийг зах зээл дээр илүү их мөнгө олно гэж байгаа учраас энэ шаардлагуудаа өөрсдөө зөвлөмжийн шинж чанартай ийм хоёр стандарт. Энэ нь олон улсад хэрэгжиж байгаа стандартаа 100 хувь орчуулчихсан учраас бүх тал дээрээ энэ баталгаажуулалт байгаа, хэрэгжих бололцоо гарна гэж хэлэх гэсэн юм. 

Су.Батболд: -Баярсайхан гишүүн асуултаа асууя.

Г.Баярсайхан: -Органик хүнсний бүтээгдэхүүн дэлхий нийтийн ийм давалгаа хандлага явж байгаа. Үүнийг олон улс орнууд үүнийг дэмжээд хууль эрх зүйн орчныг нь бүрдүүлээд явуулж байгаа. Нөгөө талаас бас сүүлийн үед олон орны эрдэмтэн судлаачид органик хүнс дээр сөрөг үнэлгээ өгсөн талууд байгаа шүү. Мэдээж органик хүнсний эерэг тал нь пестицид, антибиотик бусад химийн хортой элементийг агуулаагүй байдгаараа эерэг сайн талтай. Би сөргийг нь авсан мэдээллээрээ хэлж байна. Сөрөг нь юу вэ гэхээр органик хүнсний бүтээгдэхүүн дээр зөвшөөрөгдсөн хэмжээнээс илүү антибиотик, пестицид хэрэглээгүй учир бактер байх жишээтэй нэгжид. Ийм сөрөг зүйл байгаа шүү. Бид хэдий органик сайн гэж байгаа боловч нөгөө талд нь сөрөг зүйл бий. Би бас нэг гарч болох эрсдэлийг хэлмээр байна л даа. Органик хүнсний бүтээгдэхүүн дэлхий нийтийн дундаж судалгаагаар үнэ нь 10-50 хувийн илүү үнэтэй байдаг. Тэгээд яах вэ, үүн дээр орж ирж байгаа материал үйлдвэрлэгчдэд эдийн засгийн ашигтай гэж ярьж байгаа юм л даа. Тэгэхээр худалдан авагчид яах вэ? Худалдан авагчид бол өндөр үнийн асуудал бас тодорхой хэмжээгээр гарч  ирнэ шүү. Үүнийг цаашид бид ямар арга зам, ямар механизмаар зохицуулах вэ гэдэг тал дээр илүү анхаарах шаардлага байгаа. 

Хүнсний ногоо, улаан буудай, мах махан бүтээгдэхүүн гээд ярьж байгаа байх. Органик улаан буудай, органик гурилаар хийсэн хүнсний бүтээгдэхүүн жишээ нь, боов дээр ярья. Манай жижиг дунд үйлдвэрүүдийн хийж байгаа боов дээ. Үүн дээр бол маргарин хэрэглэж байгаа. Шинжлэх ухааны хэллэгээр бол трансжиры гэж байгаа юм. Үүнийг дэлхийн маш олон оронд трансжирийг  хэрэглэхийг хориглож байна. Хүний бие организм үүнийг шингээж чаддаггүй, шууд судасны хананд нь очоод холестерин болоод үлддэг. Тэгэхээр органик гурилаар хийж байгаа мөртлөө хортой трансжиры хийгээд бүтээгдэхүүн гаргаж байдаг. Үүнийг бид органик хүнс гэж үзэх үү? Тэгэхээр энэ асуудлаа цогцоор нь авч үзэх хэрэгтэй байна. Дэлхий нийтээр маргарин буюу трансжирийг хориглоод байхад бид цаашид Монголын хүнсний үйлдвэрүүдэд трансжирийн  хэрэглээний асуудлыг яах вэ? Мсdonald бусад том сүлжээ трансжирээс үндсэндээ татгалзаж эхэлж байгаа. Ийм дагалдах асуудлууд байгаа шүү. Ганцхан бид хуулийг гаргаснаар органик бүтээгдэхүүн тэр чигээрээ органик болно гэж ойлгож болохгүй. Би үндсэндээ үг хэллээ дарга аа.

Су.Батболд: -Хариулах авах уу? 

Г.Баярсайхан: -Яах вэ, хариулах юм байвал хариулчих.

Су.Батболд: -Хариулт байна уу? Хариулт алга байна. Гишүүд хэлэлцэж байгаа асуудалтай холбогдуулан асуулт асууж дууслаа. Одоо үг хэлэх гишүүд байна уу? Нэрсээ өгье. Батзандан, Баярсайхан гишүүнээр үг тасалъя. Батзандан гишүүн үг хэлье.


Ж.Батзандан: -4.12-т мал аж ахуй, газар тариалангийн органик үйлдвэрлэл гэж байгалийн гаралтай органик нэгдлийг ашиглаж хөрсний боловсруулалт хийдэг. Хөнөөлт шавж, хог ургамалтай, хог ургамал гэж юуг хэлээд байгаа юм бэ, хог ургамалтай биологийн аргаар тэмцдэг цогц үйл ажиллагааг хэлнэ гээд ингэж томьёолсон байгаа юм. Тэгээд энэ томьёоллоор манай мал аж ахуй, манай уламжлалт мал аж ахуй бол органик аж ахуйд багтах бололцоо боломж харагдахгүй байгаа юм. Манай уламжлалт мал аж ахуй  хөрсний боловсруулалт хийдэг малчин гэж байхгүй. Энэ бол бодвол хөнөөлт хог ургамал байлгүй дээ тийм ээ? Хөнөөлт шавж, хог ургамалтай биологийн аргаар тэмцдэг малчин гэж байхгүй. Тэгэхээр манай уламжлалт мал аж ахуй маань малчид маань бол органик хүнс үйлдвэрлэгч гэдэг нэр томьёонд багтах бололцоо боломж их хумигдмал болох юм байна гэж би харж байгаа. Үүн дээр анхаараарай гэж хэлмээр байна. Дээрээс нь хариуцлагын заалтууд орж ирж байна. 15 дугаар зүйлд, хууль тогтоомж зөрчигчдөд хүлээлгэх хариуцлага гэж. Хариуцлагын зөрчилтэй холбоотой заалтыг бид Зөрчлийн тухай хуулиар зохицуулахаар болоод үндсэндээ Зөрчлийн тухай хууль эцсийн хэлэлцүүлгээ хийгээд гарч байна. Тэгэхээр тусдаа энэ  хуулиараа зохицуулж явах юм уу, Зөрчлийн хуульд оруулах юм уу гэдгийг холбогдох Байнгын хороотойгоо ярьсан нь дээр байх. 

Монгол Улсын нэгдсэн орсон олон улсын гэрээнд энэ хуульд зааснаас өөрөөр заасан бол олон улсын гэрээний заалтыг дагаж мөрдөнө гэсэн байна. Яг энэ органик хүнстэй холбоотой манайх ямар олон гэрээнд нэгдэн орсон байдаг юм бэ? Үүнийг хэлэлцүүлгийн явцдаа тодруулаарай. Ер нь жаахан орчуулгын шинжтэй, хүнсний бодлогод орчихсон учраас гаргах ёстой ийм л хууль байна. Тэгэхээр нэлээн засаж сайжруулах юм их байна шүү. Монгол Улс томоохон зах зээлтэй улс орнууд бол өөрийнхөө зах зээлийн хэрэгцээг органик хүнсээр хангахын төлөө бодлого гаргадаг. Дотоод стандарт, хэмжил зүйн хэм хэмжээ нь дотроо үйлчлээд явдаг. Бидний зорилго бол гадаад зах зээл рүү органик хүнс үйлдвэрлэж гаргах ийм зорилготой. Тэгэхээр Монгол Улс энэ хуулийг батлан гаргаснаар олон улсын хэм хэмжээтэй манай хэм хэмжээ яаж нийцэж байгаа, бид яаж нийцүүлж байгаа юм бэ? Гадаад зах зээл рүү гаргахын тулд олон улсын хэм хэмжээ, улс хоорондын байгуулсан гэрээ хэлцлүүдтэйгээ яаж нийцүүлж байгаа юм бэ? Энэ талаас нь сайн анхаарч, тайлбарлаж өгөөрэй. Гишүүдэд ойлгомжгүй зүйлүүд их байх шиг байна. Ойлгох ёстой зүйлүүд бас их байх шиг байна. Энэ талаас нь  хараарай гэж хэлмээр байна. 

Су.Батболд: -Баярсайхан гишүүн саналаа хэлье. Баярсайхан гишүүн гарчихсан уу? Гишүүд саналаа хэлж дууслаа. Одоо санал хураалт явуулъя. Органик хүнсний тухай хуулийн төслийг чуулганы нэгдсэн хуралдаанаар хэлэлцүүлэхийг дэмжье гэсэн томьёоллоор санал хураалт явуулъя гишүүд ээ. Санал хураалт явагдаж байна гишүүд ээ, хэлэлцэх эсэх.

13 гишүүн оролцож, 11 гишүүн зөвшөөрч, 84.6 хувийн саналаар Органик хүнсний тухай хуулийн төслийг хэлэлцье гэснийг дэмжлээ. Байнгын хорооны санал, дүгнэлтийг Улсын Их Хурлын чуулганы хуралдаанд Дашдорж гишүүн танилцуулъя. Хэлэлцэх асуудал дууслаа. Ажлын хэсэгт баярлалаа. 

4 дүгээр асуудалдаа оръё. 

Дөрөв. “Халх гол” чөлөөт бүс байгуулах тухай Улсын Их Хурлын тогтоолын төслийн ажлын хэсэг байгуулах тухай Байнгын хорооны тогтоолын төсөл

Улсын Их Хурлын чуулганы хуралдаан дээр Төрөөс хүнс, хөдөө аж ахуйн талаар баримтлах бодлого болон Халх голын чөлөөт бүс байгуулах тухай асуудлыг хамтатган хэлэлцэх эсэхийг нь шийдсэн. Байнгын хорооны хуралдаан дээр энэ асуудлаараа санал солилцоод тусдаа дараагийн анхны хэлэлцүүлгүүдийг нь тусдаа хийж болох юм гэсэн чигийг Улсын Их Хурлын даргаас өгсөн байгаа. Тийм учраас  Төрөөс хүнс, хөдөө аж ахуйн талаар баримтлах бодлого болон Халх голын чөлөөт бүс байгуулах тухай асуудлын анхны хэлэлцүүлгийг тусад нь хийе гэдэг дээр би санал хураалгая. Тэгээд ажлын хэсэг байгуулаад явъя. Эхлээд ажлын хэсгээ байгуулъя. Ажлын хэсэг нэг байгуулагдана. Тэгээд ажлын хэсэг байгуулсны дараа тус тусдаа санал, дүгнэлт гараад чуулганы хуралдаанаар тусад нь хэлэлцүүлье гэсэн. Яагаад вэ гэхээр цаг хугацааны хувьд бол чөлөөт бүс байгуулах асуудлыг даруйхан  хэлэлцэх шаардлага байгаа учраас Хүнс, хөдөө аж ахуйн талаар баримтлах бодлого бол нэлээн байж байгаад намрын чуулганаар баталж болох юм. Бололцоо гарвал Халх голын чөлөөт бүсийг нь хаврын чуулганаар амжвал баталъя гэсэн бодолтой байгаа. Ажлын хэсэг байгуулахдаа тогтоолын төслийг та бүхэнд танилцуулъя. 

Улсын Их Хурлын тухай хуулийн 21.5, чуулганы хуралдааны дэгийн тухай хуулийн 16.5 дахь хэсгийг үндэслээд ийм ажлын хэсэг байгуулж байна. Төслийг холбогдох шатны хэлэлцүүлэгт бэлтгэх бүхий ажлын хэсгийн ахлагчаар Су.Батболд, гишүүдэд Бакей, Дашдорж, Дэмбэрэл, Номтойбаяр, Оюун, Тэрбишдагва гэсэн гишүүд. Ажлын дэд хэсэгт нь Баярмаа ахлагчтай яамны холбогдох мэргэжилтнүүд орсон. Мөн судалгааны байгууллагууд, төрийн бус байгууллагууд орсон ийм ажлын хэсэг байгуулагдаж байна. Ажлын хэсэг нэгдсэн маягаар ажиллаад явна. Хэлэлцэхдээ тусдаа хэлэлцээд явна. Ажлын хэсэг дээр тогтоолтой холбоотой асуулт санал байна уу? Тэгвэл энэ тогтоолыг баталъя гэдгээр санал хураалт явуулах уу? Тогтоолыг дэмжье гэсэн санал хураалт явуулъя. Дотроо ярьчихсан. Сая орчихсон явж байгаа дараа нь, санал хураалт явагдаж байна гишүүд ээ. Би юу хийчих вэ гэдэг шиг юм болж байна уу? 

13 гишүүн оролцож, 12 гишүүн зөвшөөрч, 92.3 хувийн саналаар тогтоол батлагдлаа. Тэгээд ажлын хэсэг дээрээ маш даруйхан өнөө маргааш ч юм уу, чуулганы завсарлагааны хугацаанд хуралдаад тогтоолын төсөл дээр ямар санал байх вэ гээд  хоёр тогтоолын төслөө ярилцъя гэж бодож байна. Ингээд өнөөдрийн чуулганы хуралдааны хэлэлцэх асуудал дууслаа. Чуулганы хуралдаанд идэвхтэй оролцсон гишүүддээ баярлалаа. Чуулган гэнэ ээ, өөрийгөө Их Хурлын дарга болгочихсон байна. Уучлаарай гишүүд ээ, одоо Агаарын бохирдлын дэд хороо. Дэд хэсгийг одоо ажлын хэсэг дээрээ ярина шүү дээ. Хэцүү гишүүд орсон. Сууж байгаарай. Дашдорж гишүүн, Хүрэлээ гишүүн ээ, агаарын бохирдол гээд гоё асуудал ярих гэж байна. Тавхан минут.

